CONGREGATIO GENERALIS XCIX
12 octobris 1964

Excamus P. D. Pericres FeLict, arch. tit. Samosatensis, Ss. Con-
ctlii secretarius generalis:

Exeant cuncti sed sine cunctatione, et exstinguantur lumina can-
dentia! [ Intervallum .

Moderatur hodiernam congregationem generalem, i, e. nonagesimam
nonam, em.mus ac rev.mus D. card. Petrus Gregorius Agagianian.

Communico Patribus tristem nuntium piissimae mortis exc.morum
Toannis Patritii Treacy, ep. Crossensis in Statibus Foederatis Americae
Septemtrionalis, et Michaélis Ioseph Rodrigues, qui fuit primus ep. Bel-
gaumensis in India.

Precemur pro nostris confratribus!

Em.mus P. D. Eucentus card. TiSSERANT: De profundis clamavi
ad te, Domine...

Secretarius generalis: Notum etiam facio Patribus, die 14 octobris
proxima, in ecclesia S. Ludovici Francorum, hora 18, Missam celebra-
tum iri in suffragium et in memosiam em.mi D. card. Clementis Roques,
arch. Rhedonensis.

En igitur nomina eorum, qui verbo uti petierunt circa schema
de apostolatu laicorum: em.mus ac rev.mus D. card. Achilles Liénart,
ep. Insulensis in Gallia; exc.mi Villelmus Pluta, ep. tit. Leptis Magnae
in Polonia; Aurelius del Pino, ep. Illerdensis in Hispania; Candidus
Padin, ep. aux. Fluminis Ianuarii in Brasilia; Alexander Renard, ep.
Versaliensis in Gallia; Emmanuel Llopis, ep. Cauriensis-Castrorum Cae-
ciliorum in Hispania; Villelmus Power, ep. Antigonicensis in Canada;
Ioannes Heenan, arch. Vestmonasteriensis in Anglia; Emmanuel Lar-
rain, ep. Talcensis in Chilia; Stephanus Biuerlein, ep. Diacovensis in
Jugoslavia; Henricus Donze, ep. Tutelensis in Gallia; Toseph Hofner,
ep. Monasteriensis in Germania; Paulus Cheng, ep. aux. Taipehensis in
Sinis; Aloisius Civardi, ep. tit. Thespiensis; Ludovicus Alonso, arch.
tit. Sion, Vicarius Castrensis in Hispania; Andreas Fougerat, ep. Gra-
tianopolitanus in Gallia; Henricus Nicodemo, arch. Barensis in Italia;
Emmanuel Fernindez-Conde, ep. Cordubensis in Hispania; Carolus
Himmer, ep. Tornacensis in Belgio; Germanus Lalande, sup. gen. Con-

gregationis a Sancta Cruce; Philippus Hannan, ep. aux. Vashingtonen-
sis in Statibus Foederatis Americae Septemtrionalis.

Moderator: Enixe rogantur Patres conciliares, qui verbum facere
petierunt, ut animadversiones suas limitent ad prooemium et ad sin-
gula puncta. Considerationes generales iam auditae sunt satis,

PATRUM ORATIONES

(De apostolatu laicorum)

1

Em.mus P. D, ACHIILLES carp. LIENART
Episcopus Insulensis

Venerabiles et carissimi Fratres,

Schema de apostolatu laicorum in sua generalitate mihi placet; circa
nonnulla tamen accuratius esse deberet.

1. Bonum quidem est quod Concilium in memoriam revocet apo-
stolatum non solius sacerdotii rem esse; sed ratione baptismi suscepti,
confirmationis, necnon sacerdotii fidelium, debent ipsi laici in Fcclesia
Dei ut membra adulta et activa se habere, partemqgue habent exercendam
in extensione regni Dei.

Attamen oporteret ut melius definiatur pars illa quae propria lai-
corum est in ministerio evangelisationis, quaeque differt ab illa sacerdo-
tii. Vivunt enim laici in mundo, easdem conditiones exsistentiae ha-
bentes ac ceteri homines. Per suos mores ac christianam activitatem
debent esse fermentum illud quod mundum ab intus christianum red-
dat. Quorum officium non tantum est ut clerum adiuvent in suo munere
obeundo, sed ut illi complementum pracbeant, agendo in universo regno
humano, familiali, sociali, nationali atque internationali, ut testimonium
ibidem reddant Tesu Christo viamque aperiant gratiae Dei, quae omnes
sollicitat homines.

Asserendum etiam esset quomodo in sui muneris adimpletione, ius
habent et officium assumendi incepta omnia et responsabilitates pro-
prias, christianis adultis et consciis competentes.

2. Bonum quidem est quod extollatur momentum apostolatus lai-
corum, et enixe rogentur sacerdotes ut toto conatu laicos in apostolatum
militantes efforment. :

Mihi tamen videtur quod peculiari modo instandum esset circa
praeparationem iuvenum christianorum pro tali apostolatu. Est enim
iuventus aetas vocationis, aetas videlicet capitalis in qua vitae sensus im-
primitur. Magni igitur interest ut fuvenibus christianis adaperiatur re-
sponsabilitas quae sua est, erga mundi christianisationem, cum sine ipsis
fieri nequit, et ut ad hoc adhortentur in virtute gratiae iam acceptae.
Prompti sunt enim ut se devoveant pro bono fratrum suorum; quodsi
ipsis ostendatur quomodo per Actionem Catholicam capaces sunt com-
municandi fidem suam, et ita per ipsam meliorandi mundum in quo
vivunt, libentius se tradent, ex toto iuventutis suae ardore, tali missioni
sibi ab Ecclesia creditae.

3. Bonum quidem est quod de apostolatu laicorum in genere aga-
tur, intelligendo sub hoc titulo omnes modalitates activitatis christia-
nae, tam individualis quam collectivae, religiosae, caritativae vel di-
recte apostolicae,

Sed necesse est quod modo peculiari de Actione Catholica fiat sermo,
quae specialis est forma apostolatus laicorum, in Ecclesia inde a ponti-
ficatu Pii Papae XI instituta, et a successoribus eius omnibus com-
mendata.

Utrum tamen sit huic termino, Actionis Catholicae, danda tam
ampla significatio quod nequeat amplius'® applicari associationibus pe-
culiaribus, sicut mos praevaluit in Gallia et nonnullis aliis regionibus?
Mihi non constat. Nam vocabulum istud « Actionis Catholicae » inde ab
initio significationem accepit bene determinatam, associationes desi-
gnans laicorum quos consociat episcopus suo apostolatui, in suo munere
directe evangelisandi, quique ab ipso « mandatum » accipiunt ut pro-
priam partem assumant. Non indiscriminate ergo applicatur omnibus
consociationibus apostolatus laicorum, sed certae categoriae eorum
tantum.

Ceterum ista non uniformis est, nec quibusdam privilegiatis reser-
vata. Episcopo vero, qui dux et curator est apostolatus, licet sub hac
denominatione omnes inscribere associationes quas opportunum ducit
suo apostolatui consociandi directe; sub quo sensu latius pandere voluit
Papa Pius XII significationem vocabuli. Nihil tamen prohibere debet
episcopos quin titulum hunc Actionis Catholicae tribuant sodalitatibus
quae dictis conditionibus respondent.

Propterea puto quod omnis aequivocatio de hac re dissiparetur si
explicite de hac quaestione tractaret schema, potius quam illam sub si-
lentio praeteriret. Dixi.

In textu scripto tradito; ' deest.

2
Exc.mus P. D. VILLELMUS PLUTA

Episcopus tit. Leptimagnensis

...} Unicam animadversionem velinz proferve de formatione aposto-
lica, et nempe in forma omnino concreta

1. Agitur de formatione apostolica, de qua sermo fit in cap.
sub n. 3..°

Meo ...! iudicio in hoc n. 3 necessitas et genus huius formationis non
tam clare exponitur nec enixe praecipitur, utpote res tam magni momenti
id exposcat. Quod probo:

a) Primo iam forma huius numeri externa non correspondet rei
tam gravis momenti. Talis materia enim in speciali capite est exponenda,
ita ut magis honoretur, minime solum occasionaliter tractanda uti hoc
videtur fieri in nostro schemate. N, 3 in praesenti sua forma et in prae-
senti suo loco schematis,” minoris momenti esse videtur.

5} Deinde in argumento et indicationibus huius numeti sublinea-
tur institutio et instructio potius intellectualis quam spiritualis in no-
tione proprie ascetica. Re ipsa est hic etiam sermo de educatione, sed
valde generalis et de « communi » sine clara relatione ad opus apo-
stolatus,

¢) Denique tale propositum caput singulare ® certo non afferret’
detrimentum brevitati schematis quam commissio cerfe® intendebat,
quia non desideratur unice externa extensio materiae, hec enumeratio
singulorum mediorum spirituali vitae faventium,

Et’ quoniam decretum conciliare de apostolatu certo prae oculis
-habebit utilitatem et scopum practicum atque hoc decretum magis quam
quodlibet a pluribus fidelibus praccipue legetur et disputabitur ...", tale
caput de formatione est necessarium, in quo clare exponenda sunt bre-
viter generalia principia formationis, quae statim praxi pastorali emolu-
mentum afferant. Et conficiendum est zale caput™ in tali forma, ut
lectot ... permagnum momentum quam facillime intelligat.

2. Quapropter — in conclusione ¥ — in tali capite de formatione
inveniantur sequentia:

a) Mentio gravis de essentiali et prima conditione cuiuslibet apo-
stolatus, quae est sanctitas vitae apostolatui addictorum, vel saltem
eorum sincera voluntas prompta ad assequendam perfectionem christia-
nam congruentem statui vitae..."*

b) Duo generalia inveniantur ® principia asceticac educationis

et vitae asceticae,” i. e.: de statu caritatis, de statu gratiae in perma-
nentia, et, secundo, de vera « humanitate », ut nunc aiunt, probata vera
fraternitate, sincera benignitate et amore erga omnes. Haec enim « hu-
manitas », uti omnes scimus, est primum fundamentum vitae asceticae
supernaturalis et quia est hodie tam rara, 2b hodiernis hominibus summe
aestimatur et multum valet ad persuadendum de christianitate. Qui apo-
stolatui addicti sunt, debent imprimis esse « veri homines »,

¢) Generale inveniatur " principium de necessitate instructionis
opus apostolicum spectantis in Fcclesia, pro et cum Ecelesia. Adsunt
enim multi fideles optimae voluntatis, iam aliquam vitam spiritualem ..."
colentes, qui tamen non sunt conscii curae suae de Ecclesia uti de opere
salvifico manente in historia et mundo, et curae quae sibi incumbit de
salute mundi. Ipsi intelligunt — 7. p. christifideles® — Ecclesiam in-
stitutionem hominibus quam utilem, g#a ergo solummodo utuntur.
Tales fideles non sunt ob hanc causam vituperandi, potius instruendi
de pulcherrimo Ecclesiae mysterio, in qua sunt uti « in Christo » ...,
et de notione apostolatus,” quem ii solummodo in intima conscia con-
iunctione cum Ecclesia et in amore erga Ecclesiam exercere possint et
debeant, instituendi sunt, ut Ecclesiam uti Christum manentem in
saeculo, ament.

d) Inveniatur ® aurea regula de modo et methodo cuiuslibet in-
stitutionis religiosae et catecheticae, quae institutio non debeat se con-
tineri intra instructionem pure intellectualem, sed suus primarius finis
sit introductio in vitam « in Christo », ergo finis spiritualis et asceticus,
tum ex parte docentis tum ex parte infantis es adolescentis® scienter
et data operata adpetendus. Ratio est, quod educatio apostolica a prima
iam infantia incipienda est.

Et experientia docet primam S. Communionem infantis, de qua
S. Pius X in decreto « Quam singulari » loquitur, huic operi educativo
et ascetico a prima infantia feliciter favere tum ob rationem psychologico-
paedagogicam ex parte infantis tum ob parentes promptos ad coopera-
tionem praecipue in hoc casu curae animarum. Exhortationes S. Piji X
in memoriam revocandae sunt.

Conclusio. Cap. I n. 3 mutandus est et amplificandus in sententiam
meae animadversionis! Dixi. Gratias.

In textu scripto fradito: ' 1. Animadversio formalis — spectans structuram
schematis eiusque materiae dispertitionem.

Schematis unitas interrumpitur:

1) externe, nempe interposito in capite T n. 3 « De formatione apostolica ».
Perspicuum enim est partes cap. I n. 2 et cap. IT nn. 3, 6, 7, 8, tractare idemque

obiectum i. e. genera et modos apostolatus, quam ob rem hae partes uniendae
sunt in unum caput: « De modis Apostolatus ». Hoc modo eadem materia non
solum externam assequetur unitatem sed etiam internam: modi enim apostolatus
enumerati in cap. I n. 2 sunt, ut ita dicam, faciliores, qui ab omnibus exerceri
possunt, modi tamen cap, IT nn. 5-8 iam difficiliores qui non tam communiter
exerceri possunt. Proposito modo obiectum tractatum organice et gradatim coale-
scet in unum. Cap. I n. 3 spectat totaliter aliud obiectum.
Schematis unitas interrumpitur etiam:

2) interme, nempe apposito in cap. IIT inter «fines assequendos » n. 12
« De actione caritativa ». Tudicio meo haec actio non est finis « apostolicus » sed
modus et quidem quam maxime christianus, a quo communiter ab omnibus chri-
stianis perfecto hi alii « fines » apostolatus essentialiter dependent. Haec actio ca-
ritativa non solum est essentialis nostra obligatio, sed re ipsa ab omnibus in
quacumgue conditione vitae exetceri potest, eo magis quod modus hodiernus vera
caritate carens eam a christianis expectat et quidem recte expectare potest.

Conclusio, 1. Cap. I n. 3 removeatur de hoc loco in schemate, augeatur et
amplificetur in caput speciale ob causas de quibus loquitur in IT animadversione.
Tale singulare caput de formatione apostolica inseratur schemati post caput tractans
de modis apostolatus. 2. Cap. III n. 12 removeatur de suo praesenti loco et
inseratur cap. I n. 2 pag. 7 post verba « ... propria oblatis » in lin. 4. Caritativa
enim actio pulcherrimum est testimonium Ecclesiae, de quo in hoc numero sermo
fit. 2 II. Animadversio materialis (et quidem unica). 3 Nobis omnibus
perspicuum est, de quo nemo dubitat, formationem spiritualenz, immo sanctitatem
esse essentialem conditionem cuiuslibet apostolatus sive sacerdotum sive laico-

rum. * tamen, % Hic n. 3 comparative ad alias quaestiones schematis
fusius expositas quamvis naturae sint potius organizatoriae. § deest. T af
fert. 8 recte. ° Attamen, ¥ (quia valde iam nunc desidera-
tur). 1 deest. 2 materiae. 2 deest, 4 (Talis mentio non in-
venitur in praesenti schemate). 5 deest, 6 deest, 7 deest.
B _ summa nostra consolatio —. ® deest. 2 (novum decretum Con-
cilii de Ecclesia affert multum argumentum). 2 apostolatu. 2 deest,
B deest.
3

Exc.mus P. D. AURELIUS DEL PINO GOMEZ
Episcopus Illerdensis

Venerabiles Patres et omnes alii perdilecti in hac aula adstantes,

Laudes amplissimas tribuere debemus schemati de apostolatu laico-
rum, quod si ad praxim reduceretur plenitudine et sapientia quibus con-
ceptum est, optime dicere possumus humani generis vitam in vitam
quodammodo caelestem convertere et gravissima problemata in omnium
nationum ambitu existentia et quae hominum exstirpatione tragice mi-
nantur, felicissimo modo manere soluta,

Omnia in schematie asserta firmo fundamento doctrinali nituntur et
ideo magis quam profusam et deordinatam discussionem scholasticam
alere, zelum pastoralem in genere et erga speciales actuationes urgen-
tiores excitare oportet, Pro certo habeamus omnia, quae in aula circa
schema sessionibus anteactis prolata sunt, etsi contradictoria et impla-
cabilia videantur, implicite et miro modo ad harmoniam reducta in sche-
mate continentur. Non amplius loquamur de clericalismo nec de inde-
pendentia et absoluta libertate laicorum in apostolatu, qui si intenderet
penitus subtrahi ab auctoritate Romani Pontificis, episcoporum et paro-
chorum, nullo modo dici posset apostolatus neque univoce neque ana-
logice, sed esset apostolatus, erroneo prorsus modo intellectus, nocivus
et sine dubio damnandus. Haec tam clara sunt, ut in illis insistere non
liceat. Mea humili sententia, opportunius esset has controversias relin-
quere, ut a Romano Pontifice paterne et prudenter, tempore opportuno,
solvantur, et nos omnes toto corde intendere ut schema prout iacet aut
aliquibus modificationibus sapienter adiunctis ardentissimo zelo et fer-
ventissima fiducia supernaturali, sub Spiritus Sancti auspiciis, ad praxim
reducatur.

Totis viribus curandum est ut apostolatus laicorum...

Moderator: Rogo, exc.me Pater, ut venias ad singula puncta... In
n. 3, «de formatione apostolica laicorum », et in n. 11, « De ordine
temporali christiane instaurando », de quaestionibus moralibus, etc...,
uti habes in tua interventione scripta.

Orator: Bene! Omni reverentia dico tibi quod conveniens fuisset
haec dicere die elapso, non nunc quando omnia sunt parata, et non
possumus improvisare! Hoc dicitur opportune.

Totis viribus curandum est ut apostolatus laicorum adaptetur ad in-
dolem et ad problemata dicecesium vel regionum Sanctae Ecclesiae in
quibus exercetur, et propterea opiniones et iudicia illarum gentium prae
oculis habenda sunt, quin obliviscamur per suam plenam, immediatam et
ordinariam auctoritatem in omnibus Ecclesiae locis praesentem esse
Romanum Pontificem, qui sua paternali sapientia et bonitate convenien-
tiora discernit et ideo suae peramantissimae providentiae omnes laeto
animo subiectos esse debemus.

Non defuerunt qui in hutus schematis discussione de libertate fer-
venter locuti sunt. Iterum atque iterum dicendum est quod libertas reli-
giosa prout ab eis intelligitur admitti nequit. Libertas religiosa in ordine
physico aut psychologico utique adest. Libertas ad peccatum seu ad
legis transgressionem, quae peccatum implicat, omnino damnanda est.

Qui non crediderit, condemnabitur ..."; peccatores ibunt ad ignem aeter-
num ... >. Et iure merito, ...

Moderator: Exc.me Pater, venias ad argumentum et ad conclusio-
nem, prout in summario habetur! De libertate religiosa iam locuti
sumus.

QOrator: Agnoscere debemus problemata surgentia in operariorum
et laboris sphaera inter graviora societatis problemata esse adnumeranda
et unum ex praecipuis apostolatus laicorum campis constituere. Inter-
rogare nobis liceat: Nonne haec problemata cito et feliciter solverentur
per adoptionem structurarum socialium a Romanis Pontificibus propo-
sitarum et portentoso et synthetico modo in schemate collectarum? At-
tente cogitemus de ineffabili influxu quem in omnibus negotiis haberet
determinatio includendi operarios et istorum beneficia inter proprieta-
rios et eorum emolumenta, ita ut omnes, nempe operarii et proprietarii,
sint vere ad negotium incorporati et de emolumentis participent ratio-
nabili modo, in harmonia cum Romanorum Pontificum et sociologiae
catholicae doctrina, Per hanc dispositionem cum magno fundamento
affirmare possumus orientationes materialistas et anarchicas, quae in
campo productionis existunt, accepturas esse vulnus mortale et humani-
tatem per viam veritatis, iustitiae, fratetni amoris et pacis magna vi
ambulare posset, prout nobis sapientissime exponitur n. 11 schematis.

Elata voce dicamus: bona naturalia et humana non condidisse Deumn
ut eis tantum determinati homines fruerentur, sed ad omnium hominum
profectum ordinavisse. Quapropter ius proprietatis in harmonia cum
hac sapienti ordinatione concipi debet, ita ut omnes possidere possint
ea quibus ad decorosam suam vitam egent. Nec silere possumus prae-
dicta bona vitae finem hominum non constituere, sed media esse ad
Deum glorificandum atque ad nostram sanctificationem, et ideo ipsis
uti debemus et ad eos attendere prout ad glorificationem divinam et ad
sanctitatem nostram nos adiuvant. Si haec prae oculis haberemus, pro-
blemata socialia et oeconomica in individuis, populis et nationibus cuasi
miraculoso modo penitus solverentur et tamquam per viam caelestem
ad aeternam beatitudinem tenderemus.

Quae in schemate, n. 2, pag. 6, sapientissime dicuntur de efficaci-
tate orationis,..!

Moderator: Explicit tempus, exc.me Pater!

In textu scripto tradito: ' (Mc. 16, 16). 2 (Me 25, 41). ¥ siquidem
peccatum tendit ad Dei negationem et destructionem, et ideo ipse Deus peccatum
permittere aut tollerare propter rationes altissimas potest, libertatem proprie

dictam, neque moralem neque iuridicam, ut committatur, concedere nequit, neque
in apostolatu laicali. Idem, debita proportione servata, dicendum est de auctorita-
tibus ecclesiasticis et civilibus in proprio ambitu agentibus. * et mortificatio-
nis ad apostolatum laicorum, clarissime ostendunt apostolatum seu activismum
. qui non fundatur in sanctitate esse apostolatum seu activismum pure exterum et
peticulosum, ex quo perniciosi effectus in omnibus Ecclesiae ambitibus sequuntur.

Quae de accurata praeparatione ad apostolatum laicorum, n. 3, pag. 7 asse-
runtur, toto corde attendenda et perficienda sunt.

Venerabiles Patres, frequenter recolamus et cordis plenitudine sentiamus se-
quentia permira verba schematis: « Urget ergo ut laici, praeter sua officia et munera
quibus funguntur, operam etiam conferent ad exsequendum consilium Dei tam na-
turalia quam supernaturalia in se complectens, ita ut ordinem temporalem restau-
rent ac petficiant eumque spiritu christiano imbuant ». Cum tempus non adsit
ad omnia praedicta verba attente perspicienda, breviter attendam ad ea quae le-
gemm moralem tangunt. Inter innumeras et elatas actuationes quae in praedicta
sphaera petfici debent, sine dubio eminent quae ad decus in vestibus, recreationi-
bus et spectaculis et in aliis eiusdem generis actibus referuntur. Sancta Ecclesia
honestarum recreationum inimica nullo modo est; immo nos ex toto corde hortatur
ut illis utamur prudentia et moderatione debitis, nam necessaria nobis sunt ut
fervore prosequamur in nostris muneribus apostolicis et in omnibus nostrae vitae
officiis. Quod prohibet et vitare nos vult est moralis deordinatio, illa propensio
quotidie fortior ad eradicandam veram honestatem sine qua omnis recreatio dam-
nosa non tantum in supernaturali ambitu sed etiam in sphaera naturali et humana
est. Apostolatus laicorum mirabiliter adiuvare potest ut honestas in vestibus et
vultibus instauretur intra ambitus templorum, ita ut in ea ingredi non permit-
tatur mulieribus neque viris qui non se exhibeant sicut Deus vult et iubet, Sine
intermissione influete debemus ut in ambitu instrumentorum communicationis
socialis, inter quae prelum, cinematographenm, radiophonia, televisio praecipua
sunt, cuncta evolvantur harmonice cum altissima omniom hominum vocatione, ad
Dei glorificationem, sanctitatem et aeternam beatitudinem. Pro certo habeamus
spiritum libidinis, vanitartis, carnalitatis numquam satiari, sed suarum damnanda-
rum inclinationum satisfactionem magis et maiore vi semper exigere; unicum
medium ad vincendum est firmitas et tenacitas, suavitate et prudentia involutae,
sine ullo timotis et ignaviae sigho.

In supernaturali orbita, schema, pagina decima quarta, numero decimo sexto,
speciali modo ad Actionem Catholicam et alias similes Tnstitutiones refertur, Reci-
piamus, maxima reverentia et fervore sancto, has exhortationes et de Concilio
exeamus cum supernaturali proposito, quotidie renovato, curandi ne sit una tan-
tum paroecia in nostris dioecesibus ubi fundatze non sint quatuor partes Actionis
Catholicae, prout in angustis indicationibus Romani Pontificis Pii XII, venerabilis
memortiae, innuitur. Utique aspirare debemus ut non sit neque upus fidelis in
nostris dioecesibus qui ad Actionem Catholicam aut ad alias similes Institutiones
non pertineat et in eis cum plenitudine vivat. Ex his exercitibus surgent, mirifico
modo, innumerae et selectae vocationes nostris seminariis, Institutis religiosis et
apostolatuj laicali, quae mundum supernaturaliter transformabunt sub influxu
ferventis caritatis et omnia evolventur in conformitate cum paternalibus designifs
Dei Domini Nostri.

Instauremus laicorum apostolatum, promissionibus plenum, sub supernatu-

rali influxu Sanctissimae Eucharistiae, Mariae Immaculatae et Romani Pontificis,
quem permagna reverentia, amore et fidelitate petspiciamus, et speremus, sancta
fiducia, huius apostolatus fecundissimam evolutionem, quae constituet unum ex pre-
tiosioribus diadematibus Concilii,

4
Exc.mus P. D. CANDIDUS PADIN

Episcopus tit. Tremithusius, aux. S. Sebastiani Fluminis Ianuarii

Venerabiles Patres, Observatores, Auditores et Auditrices ca-
rissimi,

Emendationes quas proponam subsignatae sunt etiam a quadraginta
episcoporum Brasiliae. Rationes autem ad eas iustificandas nomine meo
proferam.

Schema nostrum multum placet, specialiter propter claram affirma-
tionem quam facit de necessaria vocatione apostolica omnium christia-
norum...'

Ideo, laicis in Ecclesia non est tantum beneficia magisterii et sancti-
ficationis per ministerium hierarchiae recipere. Ut partes integrantes
visibilis Ecclesiae, corresponsabilitatem eis assumere incumbit in exer-
citio missionis quam ipsa habet in mundo.

Sed hoc non clare apparet in prooemio. Quia® hic conceptus apo-
stolatus, saltem practice per longum tempus absens fuit in Ecclesia.
Revera, nonne ante oculos habemus tristes condiciones sociales in qui-
bus maior pars humanitatis versatur, praesertim in mnationibus non
plene evolutis? Et hoc etiam in populis christianis! Sed si iniustitia
viget, nonne hoc cvenit, saltem magna ex parte, quia spiritus aposto-
licus christianorum in vita sociali absens fuit? Quam multi christiano-
rum privilegia sua iniusta, sive in superflua possessione bonorum, sive
in indebita superioritate ethnica vel alio ordine strenue vindicant, et
hoc etiam nomine christianitatis! Patet, ergo, quod educatio christiana
illorum, deficiens fuit in formatione spiritus apostolici. Quia apostolus
Christi nuntius est regni veritatis, iustitiae, amoris et pacis,

1. Rogo, ergo, Patres venerabiles, ut in schemate nostro fortiter
hoc dicatur, inde a prooemio, velut buccina qui nos omnes ad actuosam
vitam apostolicam excitet. Ad hunc effectum, in pag. 5, lin. 16, propono
textus, quos Secretariatui remittam.’

2. Gaudeo de momento quod in cap. TI schematis tribuitur com-
munitatibus et vitae ambitibus in exercitio apostolatus. In hac materia,
autem, distinctio inter ambitus vitae et ambitus socialis prorsus neces-
saria est. Secus campus pro apostolatu sic dicto specializato non clare ap-

pareret. Ultimi Summi Pontifices, a Pio XI usque ad Paulum VI, feli-
citer regnantem, frequenter ac distincte hac de re locuti sunt. Sine illa
distinctione, apostolatus minime responderet condicionibus socialibus
hodiernis. Praeclarae commissioni relinquimus, ut in revisione huius
capitis solutionem adaequatam inveniat.

3. Transeamus nunc ad quaestionem vexatam, ut dicitur, i. e. ad
notionem Actionis Catholicae, Et ante omnia peto ut attendatur ad evo-
lutionem huius institutionis apostolicae. Perspicuum omnibus est, quod
non omnes nationes eadem via processerunt in condenda et evolvenda
Actione Catholica. Si in aliquibus locis nullum vel deficiens fuit exitus
huius incepti, in aliis vero multum profuit. Ergo, caute et prudenter
oportet incedere. Ex una parte, hoc Concilium praecise adunatur ut
instrumenta pastoralia Ecclesiae renovet. Ex altera autem condiciones
sociales, praesertim quoad statum evolutionis vitae christianae in aliqui-
bus nationibus, multum differunt. Quaestio haec magni momenti est
pro nostris nationibus Americae Latinae, et forsan pro aliis. Ergo, in-
stanter rogo, Patres venerabiles, ut vias aperiamus, non eas claudamus.
Meo humili iudicio, puto quod in hoc Concilio non possumus detexmi-
nare neque notionem exhaustivam Actionis Catholicae, quia experientia
pastoralis matura adbuc non est, neque solutionem nimis arctam uni-
formiter pro tota Ecclesia, quia laederemus spitritui renovationis qui
nunc in Ecclesia spirat,

Propositio quae formam genericam postulat, ita ut Actio Catholica
genus esset sub quo omnes associationes laicorum promiscue include-
rentur, formalismum ac nominalismum sapit. Certe, solutio haec pasto-
ralis non est, quia non attendit ad res sed potius ad nomen. Revera,
argumentum hic in aula invocatum privilegium aliquod Actionis Catho-
licae impugnat, scil. privilegium nominis. Quia, ut dicitut, illud verbum
« Catholica » pro actione apostolica universalis Ecclesiae potest appli-
cari, Ergo, ut patet, argumentum non tractat de obiecto vel de methodo
Actionis Catholicae sed tantum de eius nomine. Sed, rogo vos, Patres
venerabiles, ut mihi dicatis num ab ultimis finibus orbis terrarum in
Concilio Qecumenico vocati sumus ut de nominibus associationum di-
sputemus? Quia tunc, etiam alia nomina in Ecclesia delenda essent.
Fratres nostri iesuitae, quos multum diligo, iam non potuissent nominis
Socictatis Iesu uti, quia evidenter nos omnes in societate Iesu vivimus.
Et etiam Sanctum Officium iam sic non deberet appellari, quia omnia
officia ecclesiastica, per se, sancta sunt. Insuper, indebita esset denomi-
natio Apostolatus QOrationis pro determinata organizatione, quia omnes
institutiones fidelium in Ecclesia orationem apostolicam non possunt
omittere. His omnibus allatis, facile concluditur quod disceptatio no-

stra ut pastoralis revera fiat, ad fines apostolatus potius attendere debet
quam ad nomina.

Revera, quid in hoc Concilio intendimus circa apostolatum laico-
rum? Nonne aptatio huius apostolatus necessitatibus societatis nostro-
rum temporum? Ergo, Concilio competit indicare quomodo apostolatus
laicorum his necessitatibus magis adaequate respondere poterit. Sed con-
scientiam iam habemus sive de condicionibus hodiernae societatis sive
de renovatione pastorali nobis necessaria, Etenim, hac in re principia
fundamentalia in schemate de Ecclesia iam approbavimus, praesertim in
capite « de laicis ». In illo textu clare apparet quod non sufficit activi-
tatem pastoralem sic dictam « conservationis » habere, sed potius acti-
vitatem missionalem totius Ecclesiae, ita ut spiritus christianus ad
omnes communitates et ambitus sociales pertingat.

Haec est ratio cur in schemate de apostolatu laicorum specialis men-
tio fit de Actione Catholica. Non quia aliquod privilegium ei tribuatur,
sed quia finis immediatus eius est hunc apostolatum missionalem assu-
mere, ita ut fermentum Evangelii per laicos penetrare possit in ambitibus
socialibus ubi ipsi versantur, Haec natura Actionis Catholicae non fuit
ab ipsis laicis arbitrarie usurpata, sed ipsis indicta a Summis Pontifici-
bus, praesertim a Pio XI, « non sine aliqua inspiratione Spiritus Sancti »,
ut ipse declaravit. Insisto in clara explicitatione finis immediati, quia
omnes otganizationes laicorum in Feclesia, ut patet, saltem mediate
eundem apostolatum generalem exercent, i. e., influxum salvificum in
homines mediante oratione vel actione. Sic, e. g., associationum maria-
lium finis immediatus est pietatem erga B. Virginem modo particulari
inter associatos fovere, ita ut ipsi per illam pietatem excitati ad aliquod
apostolatum se conferant, Hoc est valde bonum. Sed non cotrespondet
apostolatui universali totius Ecclesiae, quia non omnes christiani volunt
B. Virginem colere illo modo particulari, sed potius modo communi a
liturgia Ecclesiae ordinato.

Quaestio, ergo, de nomine secundaria est. Si condiciones speciales
alicuius nationis mutationem nominis exigant, conferentiis episcoporum
erit solutionem invenire, Sed ne impediatur nationibus quibus prosit,
ut denominatio retineatur. Si libertatem pro laicis praedicamus, illos
audiamus et non tantum nosmetipsos.

4 et ultimo. Tanquam consectaria huius principii, formulam novam
proponimus pro constitutione Secretariatus apud Sanctam Sedem. Textus
in schemate exaratus defectu clericalismi adhuc patitur. Modus illius
secretariatus non differt a stylo Curize. Dicit namque textus: « In hoc
secretariatu cooperentur... laici ». Sed agitur de apostolatu laicorum,
non autem de apostolatu clericorum. Ergo, laici non debent simpliciter

cooperare, sed ipsi membra erunt secretariatus una cum assistentibus
ecclesiasticis uniuscuiusque organizationum,

Ut finem imponam meae interventioni, opportuna verba recolo quae
in schemate de Ecclesia approbavimus: « Sciunt enim pastores se a
Christo non esse institutos, ut totam missionem salvificam FEcclesiae
versus mundum in se solos suscipiant, sed praeclarum munus suum
esse ita pascere fideles eorumque ministrationes et charismata ita reco-
gnoscere, ut cuncti suo modo ad commune opus unanimiter cooperen-
tur ». Si hoc fecerimus, Patres venerabiles, veri pastores erimus. Dixi.
Gratias.

In textu scripto tradito: ! Apostolatus laicorum, ergo, necessarius est non
solum ob insufficientem numerum cleri, quasi per accidens, sicat frequenter praedi-
catur, sed ex natura ipsius Ecclesiae, cuius membra solummeodo vere discipuli Iesu
Christi erunt, si tanquam authentici apostoli vivant. ? Attamen. P ut
textus sic mutetur (emendatio T in folic adnexo).

Emendationes additae:

1. Pag. 5, lin. 16 (Prooemium). Addatur: « Insupet, condiciones sociales
infustae et aliquando inhumanae in nationibus non plene evolutis existentes, plo-
rimum ex defectu spiritus apostolici multorum christianorum originem ducunt, €o
quod ipsi in ordinem socialem spiritu evangelico informandum efficacem suam
virtutem misetrime omiserunt. Hodiernis in adiunctis, adhuc urgentior apparet
hic apostolatus, ob insufficientem cleri numerum in toto fere orbe terrarum. Prae-
terea, fortior omnibus rationibus, ipsa vitae christianae natura, sacramentum scil.
salvifici amoris in mundo, vitam apostolicam ab omnibus prorsus christianis exi-
git. Huius necessitatis signum etc. ».

2, Pag. 6, lin. 14. Sic corrigatur: « Hic apostolatus Jaicorum tantum se
extendit, etiam in temporalibus operibus spiritu Evangelfi imbuendis, etc. ».

3. Pag. 7, linn, 17-21. Sic corrigatur: « Peculiari modo, haec formatio in
ordinariis vitae condicionibus ita compleatur ut plene reddantur conscii de rerum
adiunctis in quibus vivunt et operam navant, de eisdem christiane iudicent et actione
apostolica omnia spiritu evangelico informent ».

4, Pag. 7, linn. 7-9. Sic redigatur: « Cum apostolatus ad essentiam ipsam
pertineat vocationis christianae, omnis educatio christiana necessario erit formatio
ad apostolatum, ita ut etc. ».

5. In toto cap. II, praeter notionem ambitus vitae, necesse etiam est ut am-
bitus socialis adnectatur; secus, apostolatus minime condicionibus socialibus ho-
diernis responderet.

6. Pag. 14, lin. 25. Sic periodo finis imponatur: « ..ab eis nomen Actionis
Catholicae acceperunt ». Reliqua supprimantur verba usque ad pag. 15, ad lin. 5.
Textus sic substituatur: « Finis immediatus eius est christianos laicos, ac per illos
omnes homines, organizate iuvare, ut in seipsis veram compleant conversionem et
per continuam vitae theologalis rationem ac per apostolicum testimonium in sin-
gulis activitatibus humanis, plenam assumant responsabilitatem socialem sive in

otdine familiari et professionali sive in ordine oeconomico et artistico et politico ».

7. Pag. 15, lin. 8. Sic corrigatur: « Organizationes in quibus hae notae iudicio
territorialium episcoparum coetuum re vera inveniantur, etc. ».

8. Pag. 18, lin, 6. Textus sic mutetur: « Constituatur insuper apud Sanctam
Sedem quidam particularis secretariatus, indole praecipue pastorali, etc. ».

9. Pag. 18, lin. 11. Ultima petiodus sic mutetur: « Huius secretariatus membra
erunt repraesentantes variarum organizationum pro laicorum apostolatu, Sanctae
Sedis institutioni praesentati, sed a respectivis directionibus internationalibus electi,
tum inter militantes utrinsque sexus, tum inter Assistentes Ecclesiasticos, vel
alios peritos. Ipse Secretariatus competens erit ad novas organizationes internatio-
nales recognoscendas.

5
Exc.mus P. D. ALEXANDER RENARD

Episcopus Versaliensis

Venerabiles Patres et Fratres,

Uberrimum ..." est schema ef? placet. Bene enuntiat ...’ « directio-
nes pastorales » apostolatus laicorum.*

Sed definitionem elementarem ...° apostolatus omittit 7z ». 1.°

Nunc autem verbum « apostolatus » ..." ad res wvalde® disparatas
refertur. Oportet ...” definire quid sit omnis apostolatus in lumine inspi-
rato Novi Testamenti. Hoc singulum punctum ™ elucesceret integrum
schema ..", etiamsi praxis ipsa apostolatus iter sit varium et lebo-
riosum.”

Pro salute animarum, humana sociologia, certe utilis et satis ** coniec-
turalis, nunquam debet summam legem “divinae oeconomiae occultare.
« Praedicate Evangelium omni creaturae ». « Fides ex auditu », auditus
autem per verbum Christi.”

1. Apostolatus est testimonium et verbum fidei. « Fritis mihi te-
stes ». « Euntes docete omnes gentes ». In tofo Novo Testamento,”
apostolatus non aliud est quam evangelizatio Iesu Christi, Dei et Salva-
toris, Tudaeis et Gentibus. « Verbum Dei non est alligatum ». In litteris
Ecclesiam syam, ait Summus Pontifex Paulus VI: « Oportet nos primi
petamus cum hominibus colloquium, neque exspectemus dum alii ad col-
loquium nos vocent ». Deus noster est Deus absconditus. Ergo « Quo-
modo credent sine praedicante? ». ..." « Praedica verbum... in omni pa-
tientia et doctrina ». ... Nimis multi catholici ® hodie verbum omittunt.
Apostolatus est via « ex fide in fidem »* »

2. Apostolatus est missio ab Ecclesia et convocatio ad Ecclesiam.
Per baptismum et confirmationem et sacerdotium, per missionem cano-
nicam, vel* « mandatum », Ecclesia ...” mittit ad invitandos homines

ut membra efficiantur Christi et Ecclesize in sacramentis baptismi et
eucharistiae, « Qui crediderit et baptizatus fuerit... ». « Qui manducat
hunc panem vivet in aeternum », Apostolatus® est via, est® ex sacra-
mentis fidei ad sacramenta fidei.

3. Apostolatus mysterium est Spiritus et libertatis. « Spiritus ubi
vult spirat ». « Dum omni modo Christus annuntietur »! Sed ...* inter
Novum Testamentum et nos, exstat iste * « Discours de la méthode »,
cuius contagio est valde noxia! Quamvis sint certe ¥ utiles methodi apo-
stolatus, oportet ut obstaculum non sint Spiritui Dei: liber est spirare
aut non per tubas nostras. Conversio est ...”* mysterium. Oboeditio fidei
supponit libertatem Spiritus Sancti et apostolorum necnon et ® hominum.
Propterea necessaria est apostolis fides in arcanas Domini vias.

4. ..° Opus est bumilitatis et spei. « Sine me nihil... », « Omnia
possum in Eo... ». « Contra spem in spem... ». Apostolus ..."" audax est,
et patiens. Omnia suffert et sustinet ... in unione cum Christo in my-
sterio paschali. Christus...” nequaquam promisit messem immediatam,
sed potius gladium et crucem,

5. ..% Opus est caritatis et unitatis. « In hoc cognoscent omnes
quod discipuli mei estis, si dilectionem habueritis ad invicem » ...%
« Ut sint consummati in unum... zz mandus credat »* Apostolus™ in
Ecclesia significat exclusionem cuiusvis dissensionis et parallelismi, quae
directe adversantur vero testimonio,

Conclusio™ Apostolatus dirigitur ad conversionem cordis hominis
iam Spiritu Sancto excitati.” Cartesianismus nos inclinat ad omnia iu-
dicanda modo nimis rationali. ...* Ex Biblia patet quod homo ad fidem
convertitur i# corde suo, scil. ubi in unum conveniunt intellectus, liber-
tas et amor. « Corde enim creditur ad iustitiam ». Cor ad cor loquitur..."
Ad quid inserviunt rationes et associationes, si aqua viva gratiae, per
aquaeductus nostros non amplius defluit? Ait Bernardus: « Non sumus
canales, sed concha ». Dixerat iam Christus: « Vos estis sal, fermentum,
lumen ». Oportet ergo potius « esse » quam « facere »: « Os (et vita)
loquitur ex abundantia cordis ».

Itague ® vellem proponere ut pag. 6, lin. 6, hoc votum addatur:
« Omnis apostolatus in Ecclesia onus est evangelizandi Iesu Christi,
necnon invitatio ad sacramenta Ecclesiae, Heri, hodie, et in saecula,
apostoli omnes sunt testes, sed etiam praecones fidei, non adnlterantes
verbum Dei, in Spiritu et libertate, in spe et caritate, ex abundantia
cordis, ad conversionem irvequieti cordis hominum ».* Dixi.

In textu scripto tradito: ' sane, ? hoc, et mihi certe. « necessi-

tatem apostolicae operositatis laicorum » et. * deest. 3 et universalem.

3

12

¢ deest, 7 hisce nostris diebus. ¥ sat diversas et. ? ergo. ¥ modo.
' nostrum, 2 difficultatibus plenum. B et “ leges veras. 5 deest.
% totum Novum Testamentum. 17 ¢ Fides ex auditu, auditus autem per ver-
bum Christi ». ® Tn apostolatu. ¥ christiani. 2 deest. A e,
2 nos. Z Evangelizatio ergo. # deest. 5 proh dolor! % {lle.
7 deest. 3 grande. ® apostoli, necnon libertatem. ¥ Apostolatus.
' ergo, ¥ omnia sperat, B etenim. ¥ Apostolatus. ¥ (Io. 13,
35). ¥ et cognoscat mundus quia tu me misisti » (fo. 17, 23). % Aposto-
latus. ¥ 6. ¥ Apostolatus dirigitur ad conversionem cordis cuiusvis homi-
nis iam ab actione Spiritus Sancti excitatum et impulsum. “ Nunc autem.
M Anima lumen accipit ab altera anima. % Concludendo. 4 lin. 5.

# « Apostolatus in Feclesia praedicatio est Evangelii Tesu Christi per vitam et
verbum, necnon invitatio ad sacramenta Baptismi et Eucharistise recipienda. Heri,
hodie et in saecula, apostoli omnes sunt testes, sed etiam praecones fidei (Hebr,
11, 1), non adulterantes verbum Dei, in libertate Spiritus, in spe et caritate, ex
abundantla cordis, ad conversionem COI‘dlS »,

6
Exc.mus P. D. EMMANUEL LLOPIS IVORRA

Episcopus Cauriensis-Castrorum Caeciliorum

Venerabiles Patres conciliares, Fratres carissimi,

Maximi momenti res agitatur in Ecclesia de apostolatu laicorum.
Ipsorum conscientia nostris hodiernis temporibus roboratur dictis et
factis Summorum Pontificum ac necessitate omnia revera trahendi ad
Deum per Dominum Nostrum Iesum Christum.

Vigilanti cura schema decreti consideravi, cuius claritatem et brevi-
tatem sincere laudo, quin obstet aliquas notulas proprias voluntas fa-
ciendi, idcirco ut magis ac magis perspicuitas refulgeat:

I - In procewio, pag. 5, lin. 17, legitmus: « Hic apostolatus suapte
natura necessarius, hodiernis in adiunctis urgentior adhuc efficitur, non
solum ob insufficientem numerum cleri, sed praesertim ob alienationem
quarumdam provinciarum... etc. ». Sequentem emendationem textus
propono: « Hic apostolatus suapte natura necessarius, hodiernis in
adiunctis urgentiot adhuc efficitur, non solum ob insufficientem nume-
rum cleri, nec ob alienationem quarumdam provinciatum vitae huma-
nae ab omni ordine religioso vel ethico, sed praecipue quia in ipsa vitae
christianae essentia radicatur, quapropter apostolatui sese clare' dare
onus et ius est omnium christifidelium ». Rationes:

1. Schema ab extrinseco probat apostolatus necessitatem, ob insuf-
ficientem numerum cleri, ob alienationem quarumdam provinciarum, etc.

Sed motiva intrinseca praeferenda sunt, semper enim ac pro semper va-
lent, et nobiliora omnes existimant.

2. Essentia vitae christianae unione perficitur hominis cum Christo
per baptismum, Sacramento baptismi vero baptizatus, quia ingreditur
in Ecclesia et ad eam pertinet, nisi a legitima auctoritate reiiciatur, te-
netur pro Ecclesia laborare, quem quidem laborem, cuiusvis generis sit,
omnes apostolatum appellant.

3. Immo etiam: vita christiana a susccptione Baptismi recepta per
Confirmationem roboratur, Confirmatio autem, cum Sacramentum ple-
nitudinis sit, aliquam potestatem confert vitam per baptismum receptam
aliis communicandi. Ergo omnibus tradit necessitatem apostolatus.

4, Ceterae rationes — caritas Christi, animarum zelus, etc. ... —
plenam valetudinem hinc habent atque invocandae sunt, saltem modo
generico, ut filii Dei sese intelligant apostolatui religatos esse.

IT - Ad aliud sermonem faciamus: In pag. 6 schematis de aposto-
latu laicorum, lin, 22, in finem ultimae partis par. 1, loquitur de coope-
ratione omnium et singulorum laicorum in apostolatu et haec invenimus:
« ... quae cooperatio eo fructuosior erit quo intimior eorum unio cum
Christo et promptius responsum gratiae Spiritus Sancti ».

His verbis, venerabiles Patres, addere intento: « una cum pruden-
tia et apostolorum perfecta humana formatione ». Rationes:

1. Validum est ad efficacitatem laboris apostolicae considerare san-
ctitatem et gratiam supernaturalem apostolorum; sed non dirimendae
ipsorum qualitates humanae,

- 2. Omnibus apostolis, etiam laicis, dicere possumus cum apostolo:
« Ex hominibus assumptus, pro hominibus constituitur ». S. Paulus
conditionem humanam apostolorum extollit et quidem integritate hu-
mana eum proclamat petfectum.

3 et ultima. Gratia naturam non destruit sed eam perficit. Ergo etsi
in apostolatu maximi momenti sit gratia, opus apostolatus adiuvant
qualitates plenitudinem sui ipsius conferentes naturae.

Quae quidem omnia vestro fraterno iudicio ac voluntati submitto.
Si vobis placuerint, Deo gratias; secus, semper vestrum fidelis servus
devoveo. Dixi.

In texty scripto tradito: ' deest.

7

Exc.mus P, D, VILLELMUS EDUARDUS POWER
Episcopus Antigonicensis

Venerabiles Fratres,

Loguor nomine aliquorum episcoporum e Canada! De n. 3 sche-
matis, nempe de formatione apostolica laicorum, aliquid dicere cupio.
Mihi enim videtur quod, si exprimere volumus quid sit laicorum for-
matio apostolica authentica, quaedam principia specifica statuenda sunt.
Quod dicturus sum, fructus est consultationis® cum laicis qui in sua
vita quotidiana laborant ad aedificationem mundi et regni Christi.

1. Cum vocatio ad apostolatum pars integrans sit vocationis chri-
stianae, omnes laici acquirant necesse est formationem apostolicam quae
faciat eos conscios suarum responsabilitatum in Ecclesiae missione sal-
vifica, eosque aptet ut munus apostolicum sibi proprium ad mensuram
donationis Christi assumant.

2. Intra unicam Dei dispositionem de salvatione mundi (“ God’s
plan ”, “ dessein de Dieu ”), opus creationis harmonice ordinatur ad
opus tedemptionis a Christo peractae et ab Ecclesia ad hodiernum pro-
ductae. Sic ordo gratiae, nedum ordinem naturae destruat, eum suppo-
nit et perficit « in landem gloriae gratize suac » ...". Ergo, formatio apo-
stolica laici rationem habere debet « indolis saecularis propriae et pe-
culiaris » laicatus ...", et ipsum inducere ut profunde et active se inserat
in realitatem mundi temporalis. Sic tantum laicus discet vitam suam, ut
homo et ut christianus, modo autonomo et responsabili ducere, etiamsi
praesidium institutionum catholicarum traditionalium deficiat; sic tan-
tum laicus discet fieri « testis simul et vivum instrumentum totius mis-
sionis Ecclesiae » ...%. Sic discet reddere Ecclesiam « praesentem et actuo-
sam » in sinu realitatum temporalium...’

Ad finem hunc attingendum, formatio apostolica authentica laico-
rum essentialiter debet constitui ex quinque elementis quae sequuntur:

a) Cultus dotum bumanarum. Debet laicus colere qualitates hu-
manas quae ab omnibus agnoscuntur ut adulto completo necessariae,
scil.: sensus acutus’ tustitiae; spiritus civicus; dispositio ad valores
mundi sympathice excipiendas; constans cura omnium quae humana
sunt; peritia in suo campo actionis°; animus servitii; initiativa; sensus
responsabilitatis.

b) Insertio in realitatibus mundi. Experientia constat authenticam
laicorum ad apostolatum formationem dari non posse sine dedicatione

personali in sphaera realitatum concretarum suae vitae quotidianae. Inde
ab his realitatibus, saepe humillimis, curabit laicus ut eventus, situatio-
nes et personas in luce fidei conspiciat ad Dei propositum perspiciendum.
Huic proposito, dedicationem suam continuo conformabit. Paulatim, ra-
tione suae fum in plano naturae, tum in plano gratiae, evolutionis, re-
sponsabilitates ampliores accipiet. Sic profundiorem faciet suam aposto-
licam dedicationem in fidelitate in agendo secundum dicta Spiritus Sancti
in se habitantis ..". Quae omnia fient ratione servata propriarum aptitu-
dinum et situationis socialis, necnon et necessitatum quae in suo ambitu
percipit.

c} Insertio in mysterio Christi. Operi universalis in Christo re-
staurationis incumbens, laicus mox et viviori modo penetrabit sensum
verborum « sine me nihil potestis facere ». Ideo sustentabitur affirmatione
victoriae iam in Christi acquisitae: « Confidite, ego vici mundum », Laici
conatus, sacrificia et difficultates quae consequuntur suam dedicationem
apostolicam, eum inducent ad spe vivendum. Tota eius vita sic lege es-
sentiali dominabitur oeconomiae redemptionis, cui associatur et quae
in morte et resurrectione Christi fundatur, In gaudio spei particeps fit
operis quo pariuntur caeli novi et terra nova.

d) Actio consociata.” Sine dubio unusquisque laicus, individua-
liter, potest exercere suum apostolatum,; sed' iuxta legem internam
salutis a Deo Ecclesiae et per Ecclesiam datae, et {uxta legem evolutionis
historicae quae homines inclinat ad se magis ac magis consociandum cum
aliis (cf. Encyclicam Mater et Magistra), efficacitas operum apostolatus
laicorum, non secus ac eorum formatio apostolica associationem requirit.
In conventiculis aliquorum simul laborantium (“ team ”, “ équipe ”), lai-
cus magnam legem solidaritatis intelliget in ordine salutis sicut ac in
ordine naturae.

e) Habitudo ad hierarchiam. Completa formatio apostolica laici
postulat ut instituantur inter ipsum et hierarchiam, in quovis gradu con-
stitutam, contactus directi et spititu fraternitatis imbuti qui, reverentiam
mutuam nullo modo minuentes, nexus creant ad collaborationem constan-
tem et efficacem in Ecclesiae missione.

Hoc quidem notandum est: si haec formatio apostolica laicorum
authentica acquirenda est, necessarii sunt sacerdotes qui per qualitates
humanas et valorem spiritualem possint cum laicis laborare ad educa-
tionem et formationem corum in apostolatu Feclesiae.

Concludo. Quaedam de supradictis elementis inveniuntur in sche-
mate, sed modo obscuro et non satis organizato, et sine connexione cum
principiis theologicis schematis de Ecclesia. Propono quod n. 3 ...” reco-

gnoscatur ut clare appareat quid essentiale et proprium sit formationi
apostolicae © laicorum, qua laicorum.” Dixi. Gratias.

In textu scripto tradito: ' deest. ? quae mihi peropportuna apparuerunt
ex colloquiis. 3 (Epb. 1, 6). * (schema de Fcelesia, n. 31, pag. 118,
lin, 6). 3 (ibid., n. 33, pag. 120, lin. 25). § (ibid., lin. 22), cf, schema
de Ecclesia, 7 acutae, 8 deest, ® (Rom. 8, 9 ss.). 1 Actio
cum sociis. 1 deest. 2 funditus. B deest. Y deest.

8

Exc.mus P. D. IOANNES CARMELUS HEENAN
Archiepiscopus Vestmonasteriensis

Venerabiles Fratres,

Schema hoc peropportunum est et omnino in Ecclesia hodierna ne-
cessarium, Laicorum enim locus in oeconomia salutis totaliter mutatus
est. Per plus quam mille annos, pauci praeter sacerdotes vel monachos
litteras sciebant. Scholae et Universitates studiorum, fere omnes ab Ec-
clesia fundatae, alumnos plerumque ad vitam ecclesiasticam destinatos
acceperunt. Inter cives aliqui tantum, neque ipsa classis divitum quidem,
artes legendi et scribendi discere solebant. In lingua anglica, etiam, ni
fallor, in lingua gallica, unica vox adhibita est ad virum doctum et ad
clericum designandum. In lingua autem italica, vox chierico aequivalebat
vocl dotto, sed, proh dolor!, vox idiota designabat vel laicum vel
stupidum.

Haec sunt fortasse fundamentum historicum legislationis de laicis in
Ecclesia. Laici enimvero qua tales vix locum habent in Codice Turis
Canonici. Quid est laicus? Laici definitionem vix invenietis, Laicus est
simpliciter non-clericus. Est persona quasi negativa. Christifideles tamen
nostrae aetatis saepe doctiores sunt sacerdotibus. Non diutius opus est
ut parochus epistolas scribat vel legat pro grege suo. Clarum igitur est
cum de apostolis laicis loquimur, sermonem non esse de rudibus nec
de hominibus animi incultis. Quae cum ita sint, quae sequuntur sunt
notanda;

1. Necessarium omnino est curare ut nostri apostoli assidue et pro-
funde formari possint. Etiamsi in scientiis profanis praestantes sint, eo
vel magis laici disciplinis theologicis et spiritualibus indigent. Cum vero
de animarum salute agatur, opus apostolatus sactum est et subtile. Quam-
obrem apostoli ex laicis sese a suis pastoribus formari humiliter sinant.
Verum est quod formatio futuris sacerdotibus in seminariis data, in multis

renovatione et ulteriore profectu iam indiget; atfamen sacris studiis
petfectis, etiam iuniores inter clerum pabuli spiritualis laicis praebendi
capaces sunt. Cum de laicorum sacerdotio loquimur, minime presbyte-
rorum sacerdotium despicere intendimus.

Bene ergo dicitur pag. 15, lina. 21 s.: « Cum autem agitur de ope-
ribus et institutionibus ordinis temporalis, munus est ecclesiasticae hie-
rarchiae pro catholicis authentice interpretati et enucleare ordinis mo-
ralis principia ». Bene notum est quod Ecclesiae inimici satagunt ut inter
clerum et fideles divisiones creent. Tristissimum esset si apostolatus
laicorum constitueretur oppositus apostolatui sacerdotum. Sincere igitur
schema laudamus quia consortium et unionem construere conatur.,

2. Paucissima verba de titulo mihi dicere liceat. Pag. 14, sermo
est de Actione Catholica. Sed in aliquibus regionibus vocabulum istud
« Actio Catholica »' activitatem plus minusve politicam sapit. Optan-
dum est ut conferentiis episcopalibus liceat potius de apostolatu loqui
quam de actione catholica,

Aliquid denique de secretariatu apud Sanctam Sedem proposito di-
cere vellem, Hoc in negotio nisi plene consulentur ipsi laici, inutile
prorsus eventet, Huiusmodi enim secretariatus omnino sui generis esse
debet. Minime ad instar dicasterii Romani concipiendus est. Huiusmodi
secretariatus membra praesertim e laicis eligendi sunt. Christifideles
enim huius nostri temporis id aegre ferunt quod in illis rebus quarum
vere periti sunt decreta promulgantur ipsis laicis inconsultis. Si ergo
secretariatus pro laicorum apostolatu instituendus est, debemus a5 ipsis
laicis inquirete de illius natura et operatione,

Multi laici in re publica, in mediis communicationis, in lege civili,
in opere educationis, in scientia medica, in operibus socialibus, melius
versati sunt quam nos. Fas est ab illis doceri. Necesse quidem est ut
secretariatus a competente auctoritate ecclesiastica curetur. Sed minime
requiritur ut praelati in omnibus eius negotiis et reunionibus polleant.
Sint laici factores verbi et non aguditores tantum. Melius esset si laicis
ipsis responsabilitas concederetur, Et laici eligantur ex illis viris et mu-
lieribus qui in patria propria sunt duces apostolatus. Romam ad secre-
tariatus opus adfuvandum, invitentur etiam illi qui, licet societatibus
et confraternitatibus catholicis nomina non dederiat, indefessim tamen
pro bono publico laborant. Apostolatus vero huiusmodi fotsan maioris
est valoris ad nomen bonum Ecclesiae catholicae stabiliendum. Sint
catholici, ut ita dicam, normales et exemplares. Romam adveniant non
solum senes honoribus ecclesiasticis gravidi, sed etiam aligui saltem
iuvenes qui panem quotidianum quaeritare debent. Ita enim secretaria-

tus utilis esse posset, et laici nostri devotissimi scirent nos in eis plenam
habere fiduciam. Dixi.

In textu scripto tradito: ' deest.

9

Exc.mus P. D. EMMANUEL LARRAIN ERRAZURIZ
Episcopus Talcensis

Venerabiles Patres, dilectissimi Auditores et Qbservatores,

Loquor de n. 7, in pag. 9 schematis,

Gratias agendas esse censeo commissioni, quia, contra nonnullorum
Patrum placita, proposuit quod retineretur in genere uti vera pars apo-
stolatus etiam activitas fidelium ad res temporales spiritu christiano
imbuendas.

Si enim Ecclesia est sal terrae ac lux mundi, debet in omnibus am-
bitibus revera adesse cum sua missione, praesertim hodie, quando auto-
nomia multatum provinciarum activitates humanae magis evoluta ap-
paret et quidem, saepe saepius, cum periculosa alienatione a recapitu-
latione in Christo,

Nunc autem, ad extollendum momentum apostolatus laicorum in
proprio ambitu, haec animadvertenda censeo:

1. Apostolatus laicorum immo totius Ecclesiae, debet revera incar-
nari et non esse veluti « Angelismus » abalienans ab existentia vitali et
historica humanitatis. Tamen, in sua incarnatione, omnis apostolatus
(et hoc percipitur clarius quoad apostolatum in proprio ambitu) nequit
includi et restringi ad simplices structuras institutionales, quia, ex una
parte, cum ad omnes ambitus vitae pertingat, excedit ex sese omnes in-
stitutiones, et, ex altera parte, nimiae institutiones impediunt aposto-
latum. Nam exaggeratus institutionalismus vertit mentem ad structura-
tionem technicam, ad sumptus, ad temperationes iuridicas, etc., potius
quam ad ardorem personarum in caritate,

Insuper autem institutiones lentius evolvuntur quam ipsi homines.
Mundus hodiernus ad quem mittuntur christiani, celerrime quidem pro-
greditur, ita ut institutiones ecclesiasticae apostolatus faciliter recludere
possent christianos in aliquo mundo clauso et anachronico (vulgo
« ghetto ») ac proinde inefficaci.

2. Laicorum apostolatus in proprio ambitu extollit vinculationem
Ecclesiae cum mundo. Laici, ut bene dixit Summus Pontifex Paulus VI

fuvenes universitarios alloquens, ad duplicem communitatem pertinent,
scil., ad civilem societatem et ad Ecclesiam; debent proinde utramque
aedificare, Ipsi sunt veluti « pons » qui fert Evangelium Ecclesiae ad
mundum et problemata mundi ad Ecclesiam.

In unitate conscientiae apostclorum percipitur unitas inter creatio-
nem et incarnationem, inter mundum et Ecclesiam. Apostolatus perficit
ipsam vocationem hominis in mundo, sicut gratia perficit naturam. Apo-
stolatus in proprio ambitu non est indebita introductio rei religiosae in
re temporali, sed potius sanatio ac elevatio ipsius rei temporalis. Apo-
stolatus ducit mundum ad suum culmen, historiam hominum ad suum
finem, creationem ad regnum Dei. Apostolatus laicorum in proprio
ambitu demonstrat revera missionem cosmicam Ecclesiae,

Et hoc est hodie maximi momenti. Homo verus, homo integer, homo
rex cosmicus, homo dominus materiae, est revera christianus qui mun-
dum non fugit sed eum vere ac plene evolvit. In ista nostra aetate, in
qua multi athei inveniuntur, magis ob considerationem independentiae
hominis potius quam ob odium Dei, apostolatus in proprio ambitu est
responsio christiana problematibus cordis hominum actualium.

3. Laicorum apostolatus in proprio ambitu omnibus melius pate-
facit veluti duplicem viam revelationis Dei, scil. viam incarpationis
Verbi in FEcclesia et viam evolutionis hominis in creatione. Hoc autem
maximi est momenti pro pastorali organizatione totius apostolatus.

Non sufficit audire vocem prophetarum cum perspicua fide; audienda
omnino est etiam vox temporum cum intelligenti ratione,

Sapienter dictum est: in voce temporis, vox Dei audienda est. Et
Toannes XXITI, felicis recordationis, aiebat: signa temporum attente
perscrutanda sunt,

Insuper considerandum esse censeo quod non solum elementa posi-
tiva temporis conferunt ad audiendam vocem Dei, sed etiam defectus
sociales et ideologiae erroneae, quippe quae sunt veluti critica historica
neglegentiae vel lentitudinis vel imperfectionis vel peccati activitatis
apostolicae christianorum; in erroribus modernis tam late crassantibus
oportet scrutare et invenire defectus apostolatus nostri.

4. Laicorum apostolatus in proprio ambitu melius perspicere facit
amplitudinem confinii missionis Ecclesiae.

Nihil humani effugit confinium apostolatus quia nihil Deo et homini
est extraneum.

Activitatis apostolicae confinium (vulgo: «la frontiera dell’aposto-
lato ») amplissimum est; pervenit usque ad ultimam activitatem huma-
nam secundum latitudinem caritatis Christi.

Ad tantum spatium replendum requiritur in omnibus baptizatis

maior sensus missionarius, quia christianus si est, in quantum homo,
membrum naturale proprii ambitus, in quantum apostolus, mittitur ab
Ecclesia ad suum ipsum ambitum ut omnia in Christo instaurentur,

Iste sensus missionarius hodie perspiciendus est praesertim socialiter
in actione pastorali totius Ecclesiae, quae clarius manifestetur oportet
ut « in statu missionis » potius quam « in statu christianitatis ».

Solum si « missionariae » concipitur apostolatus Ecclesiae, et prae-
sertim laicorum in proprio ambitu, repetere poterimus quod perpulchre
Tertullianus dixerat: « hesterhi sumus et vestra omnia implevimus
urbes » ...\,

5. Ad hunc apostolatum in proprio ambitu bene petficiendum, va-
riae requiruntur conditiones, quatrum forsan meminisse iuvabit in ipso
textu par, 7. En aliguae:

Laici debent pertinere vere et plene ad proprium ambitum, ut
membra naturalia, non artificialia.

Laici debent non solum viverte in proprio ambitu, sed intime de
eius problematibus participare. Intersint semper oportet cum partici-
patione actuosa.

Debent prae oculis habere progressum sociologicum uniuscuiusque
ambitus, et ad illum accommodare suam activitatem, bene perpendendo
differentias in unaquaque regione vel natione quoad conditiones oeco-
nonticas, sociales, culturales, etc.

Debent efficere ut perficiantur investigationes scientificae omnium
ambituum et studia respectiva etiam ad structuras sociales transforman-
das secundum Evangelii doctrinam.

In nostra aetate « pluralista » laici debent in proprio ambitu spe-
cialiter fulgere recta activitate humana, scientia, technica et peritia, si
revera efficacem apostolatum exercere volunt.

Activitas humana in proprio ambitu realizetur oportet, non sim-
pliciter ut instrumentum ad finem apostolicum, sed revera ut finis, etsi
non ultimus, in seipsa et secundum leges sibi inditas.

Concludo. Magis extollendum est in textu maximum momentum
actuale apostolatus laicorum in proprio ambitu, Est hora laicorum in
Eeclesia et in mundo. In locum laici ad proprium ambitum missi, nul-
lus alius substitui potest.

Utinam omnia haec in textu adhuc clarius apparerent! Dixi.

In textu scripto tradito: ' {Apolog. XXXVII-9-11).

: 10
Exc.mus P. D. STEPHANUS BAUERLEIN

Episcopus Diacovensis-Sismiensis

Venerabiles Fratres,

Schema placet iuxta modum, ideoque propomno sequentia:

1. Ut in pag. 8, ubi sermo est de peculiari apostolatu familiae chri-
stianae, ob oculos ponatur, scil. primum ac principale munus apostoli-
cum eorum tamquam coniugum consistere in procreatione et chtistiana
educatione filiorum.

Omnibus enim notum est procreatione et christiana educatione chri-
stifideles crescere atque Ecclesiam eiusque influxum augeri. Hodie crisis
vocationum in multis regionibus proprie in co consistere videtur, quia
in crisi est familia christiana cum prole numerosa. Profecto optime no-
bis notae sunt difficultates quibus nostris diebus laborant familiae chri-
stianae, sed nihilominus debemus exhortare eas ut forti animo sint
atque spem suam in Deum erigant necnon conscii fiant a sana familia
christiana sortem dependere Ecclesiae et humanitatis, proinde ob varios
praetextus quandoque discutibiles ob onete gravi pariendi et christiane
educandi filios ne eximantur atque filiis filiabusque suis ad matrimo-
nium se praeparaturis frequenter in mentem revocent huiusmodi opus
eminenter apostolicum,

Quapropter propono ut in pag. 8, lin. 20, indicetur munus apo-
stolicum praecipuum familiae christianae esse procreationem et chri-
stianam filiorum educationem.

2. In pag. 16, ubi sermo est de relatione inter laicos et hierarchiam
extollitur: « Nullum autem inceptum nomen catholicum sibi vindicet,
nisi implicite vel explicite consensus accesserit legitimae auctoritatis ec-
clesiasticae ».

Ad quae verba velim adnotare: si volumus enim ut haec norma tam-
quam valida ac sacrosancta a nostris laicis observetur, ea imprimis ob-
servanda esset a nostris sacerdotibus et religiosis. Scimus, proh dolor!,
haud pauca opera initium sumere episcopo quidem nesciente, immo
quandoque eo contradicente, notum quoque est omnibus quidem inci-
pere nempe et existere associationes sacerdotum et religiosorum expli-
cite illegitimas ab auctoritate ecclesiastica declaratas. Quapropter admo-
nitio illa conciliaris in textu nullatenus suum effectum habebit, si Con-
cilium sacerdotibus et religiosis in hoc sensu et in hoc loco, vel si
velit in alio, severum ac paternum non diriget monitum.

3. In pag. 17, sermo est de mutua cooperatione, Optime ibi exhor-
tatur ut perniciosas aemulationes vitentur, ut caritas omnino splendeat,
ut omnes mutua aestimatione prosequantur, si ad communem finem
tendere desideratur. Sed schema bene praevidet hanc exhortationem
nullomodo esse sufficientem futuram ut inter diversos homines atque
diversas organizationes finis communis prosequatur: proponit enim ut
instituantur diversa consilia quibus coordinetur operositas singulorum.
Absque dubio consilia illa maximum momentum habebunt ut viribus
unitis finem communem prosequatur, sed ex mea opinione, si volumus
esse sinceri et concreti, si volumus adhuc credete in existentiam pec-
cati originalis, nec illa consilia, nec institutio quidem secretariatus parti-
cularis apud Sanctam Sedem sunt media sufficienter efficacia ut omnium
laborem servatis quidem uniuscuiusque indole ei propria ad communem
finem perducant. Requiritur adhuc, in quibusdam casibus in forma qui-
dem debita recursus ad opinionem publicam. In hisce castbus, quod
non obtinet amor Dei, amor finis communis, id poterit obtinere amor
suiipsius, amor egoismi, timor opinionis publicae. Sine timore ne pu-
blice denuntietur ille spiritus absolutisticus, sit venia verbo, qui quan-
doque regnat in quibus consiliis dioecesanis, vel interdioecesanis atque
ita cooperationem mutuam impossibilem reddit, suffocari nequit. Sine
possibilitate recurrendi ad opinionem publicam mihi persuasum est
etiam ipsa decreta quaedam huius Concilii quemadmodum quasdam de-
cisiones Sanctae Sedis et non paucas decisiones aliquorum Conciliorum
provincialium mansura esse vocem clamantis in deserto, Ceterum re-
cursus ad opinionem publicam semper in debita forma non est quid
novum in Ecclesia, Sufficit in mentem vocare, quod S, Gregorius Magnus
suam faciebat illam celebrem regulam iuris scil.: « Utilius scandalum
nasci permittitur, quam veritas relinquatur » ...\,

Ideo proposuerim ut in pag. 17, sub n. 20 ubi loquitur de mutua
cooperatione, indicarentur tamquam media efficacissima cooperationis
imprimis libera discussio inter membra illorum consiliorum et in qui-
busdam casibus recursus ad opinionem publicam, semper vero in debita
forma. Dixi.

In textu scripto tradito: ' (cf. In Ezech. bhowm. 7; PL 77, 324).



CONGREGATIO GENERALIS XCIX 189

11

Exc.mus P. D. HENRICUS CLEMENS DONZE
Episcopus Tutelensis

Venerabiles Patres,

1. In hoc schemate de apostolatn laicorum diversi aspectus eorum
activitatis considerantur, modo quidem saepe optimo.

Attamen, mihi videtur quod expositio circa hanc activitatem nimis
refertur ad eos qui eam exercent, et non satis autem ad eos, qui eius
obiectum constituunt. Sane, sermo fit de variis campis apostolatus ...,
sed non sufficienter ratio habetur personarum, ad quas apostolatus di-
rigitur,

Quando tandem his personis alluditur, hoc fit tanquam si omnes
ad invicem prorsus assimilarentur, tanquam si essent individui secun-
dum eundem typum conformati. Et sic prae oculis habemus homines
quasi abstractos, quos perspicere non possumus in eorum vitae ambitu,
nec in eorum praesentibus concretis conditionibus, nec in vinculis or-
dinis socialis quibus ad invicem uniuntur, nec in eorum cultu civili, qui
eorum profundissimas aspirationes imbuit.

2. Nunc autem, ut patet, individui in hoc mundo nunquam sunt
totaliter separati; sunt potius persomae, ergo essentialiter sociales, ex
natura ipsis a Creatore indita. Exinde sequitur, quod in alterutrum ne-
cessario quemdam influxum exercent...”

Insuper scientia rerum sociologiae et psychologiae in dies demon-
strant, quod homines necessario convivunt in determinatis coetibus so-
cialibus, quorum principium sistit in communitate culturae civilis.
Huiusmodi coetus non semper facile delimitantur, sed in illis omnibus
inveniuntur communis sensibilitas necnon conceptus et aspirationes col-
lectivae. Eorum membra eamdem linguam loquuntur, eodem modo sese
ferunt ad vitae eventus, certum numerum idearum condividunt, et eo-
dem instinctu obscuro, nonnunquam violentissimo, commoventur.

Nunc autem, haec omnia realitatem constituunt positivam, quam
apostolus nequaquam silentio praeterire potest. Haec enim realitas in
intimam hominis animam penetrat, eamque explicat. Atqui apostolatus
hominem totalem ad Christum adducere intendit; proinde realitatem
totalem eius vitae ambitus attingere debet.

Insuper, attente ratio habenda est normarum specialium illorum
coetunm socialium, quia ex talibus normis dependet habitudo practica
hominum in vita quotidiana, et pariter in illis inveniuntur saepissime

obstacula, quae plenam adhaesionem Evangelio, et vitam sincere chri-
stianam impediunt.

3. Quapropter, si convertere volumus homines, simul vertere in
melius oportet adiuncta, in quibus vita eorum inseritur.

Hoc non significat quod huiusmodi adiuncta omnino mala sint, et
proinde omnimode impugnanda essent; sed tantum asseritur, quod in
melius adduci debent secundum spiritum Evangelii.

Propterea necessarium videtur, quod actio apostolica characterem
habeat collectivam. Ut doctrina christiana imbuantur rerum adiuncta
de quibus supra loquimur, oportet ut fideles in hisce adiunctis versan-
tes, mutuam sibi praestent auxilium, ad testimonium Christo perhiben-
dum. Aliunde notandum est, quod testimonium personale minime suf-
ficit; omnes debent vires conferre, ut Ecclesia praesens efliciatur in me-
dio hominum, et quidem in ambitu eorum vitae realis et concretae;
nam tota Ecclesia signum esse debet Iesu Christi. Talis praesentia totius
Ecclesiae eo magis manifestabitur, quo frequentius fideles sese congte-
gabunt in parvis coetibus, in sic dictis « équipes », et in motibus apo-
stolicis, semper tamen hierarchiae submissis. Haec est forsan ratio es-
sendi quam efficacissima motuum apostolicorum in Ecclesia.

Quae dicta sunt confirmatur ex testimonio viventi multorum aposto-
lorum laicorum.

Concludendo, proponerem ut, in n. 7 et in n. 10 nostri schematis,
ubi agitur de conversione hominum fere unice sub ratione individui,
aliquid etiam dicatur de necessaria immutatione adiunctorum et menta-
litatis coetuum socialium, ad quos pertinent. Insuper, exoptandum esset,
ut institutio permanens laicatus, apud Sanctam Sedem instauranda, ratio
habeat complexitatis quae hodie existit in diversis formis apostolatus,
ut homines hodierni ad Christum adducantur in tota dimensione et in
varietate eorum vitae concretae.

De hac re, emendationes meas scripto tradam exc.mo secretario
Concilii. Dixi.

In textu scripto fradito: ' (v. g. pag. 8, lin. 4). 2 i. e. non solum

unusquisque in suo modo agendi et cogitandi dependet ex tendentifs opinionum
quae hodie magis magisque invalescunt propter incrementum continuuin instru-
merorum commaunicationis; sed etfam plene subiicitur in suo modo sentiendi et
tudicandi omnibus condicionibus peculiaribus coetuum socialium ad quos pertinet.

Emendationes propositae:

1. N. 7, lin. 30, post verba «ct agere lumine fidei » addatur « Praesertim
nitantur ut spiritu evangelico imbuantur normae, quibus dirigitur in ‘vita practica

modus cogitandi et agendi personarum, quae cum ipsis in talibus coetibus con-
vivunt. Laici spirituali... ».

2. N. 10, lin. 33, post verba: « efficacius explere valeat » adiungere: « prae-
sertim in coetibus socialibus, quorum modum agendi et cogitandi humane parti-
cipant ». :

12
Exc.mus P. D. IOSEPH HOFFNER

Episcopus Monasteriensis

Venerabiles Patres,

Ad cap. III schematis duo animadvertere velim:

1. In cap. III'' duo fines apostolatus distinguuntur, scil. hominum
conversio ad Deum et christiana instauratio ordinis temporalis. Quae
autem de bac? instauratione ordinis temporalis ... dicuntur, mibi non
placent quia® nimis optimistice, nimis triumphalistice® et paulum bi-
blice sonant. ..° Christifideles, iz pag. 11, monentur se vocatos esse
ad universum temporalem ordinem ad Christi gloriam restaurandum,
petficiendum, complendum, spiritu christiano imbuendum, etc.’ Funda-
mentum autem huius obligationis in eo esse affirmatur, quod « Deus
omnipotens universum mundum disposuerit ad gloriam suam, in pleni-
tudine Christi Filii sui consummandam »..."

In his textibus,” ni fallor, ordo et conditio huius temporis, perdu-
rantis usque ad adventum Domini in consummatione saeculi, illegitime
copulantur cum statu eschatologico regni Dei. De peccato originali, quod
totum ordinem temporalem pervadit, in textu mentio non fit. Ante ad-
ventum Domini ordo temporalis, qui sit perfecte christianus, in Christo
completus, spiritu christiano totaliter imbutus, neque umquam histo-
rice habebatur, neque bistorice habebitur, neque theologice haberi
potest. Nam ordo temporalis peccato devastatus est et crisi subiicitur.
« Totus mundus » cum omnibus suis ordinibus et institutionibus « in
maligno positus est », ut dicit S. Toannes ...”. Deus « iudicabit hunc
mundum », docet S. Paulus ...”. De « consecratione mundi » theologice
cum cautela tantum * loquendum est. .

Finis apostolatus christiani quoad ordinem temporalem non est ali-
quis status perfectus, quasi paradisicus, spiritu christiano totaliter im-
butus, sed, magis sobrie,” talis status ordinum et institutionum tempo-
ralium, i. e. rei familiaris, rei publicae, rei oeconomicae, etc., in quo
homo modo humano et christiano vivere et voluntati Dei facilius ob-
temperare possit.

2 animadversio. In par. 6, collaboratio laicorum catholicorum cum
aliis christianis, et collaboratio cum non-christianis nimis arclte coniun-
gitur. Duae bae collaborationes clare ab invicem distinguendae sunt.
Nam ad collaborationem cum aliis christianis vatio omnino specialis ur-
get, quae non valet pro collaboratione — ceteroquin necessaria — cum
non-christianis, ut ex decreto de Qecumenismo clare elucet. Cum fra-
tribus christianis separatis unitatem babemus, quae funditus a communi
bumanitate totius generis bumani distinguitur, ratione nempe characte-
ris baptismalis, ratione fidei in Christum Salvatorem nostrum, et inde
resultantis obligationis ad testimonium reddendum pro Christo coram
bumanitate non-christiana tota."

Cetera in scriptis trado. Dixi.

In textu scripto tradifo: ' schemate. Z deest. * in pag. 11. * deest.
5 deest. § Nam. 7 deest. 8 (pag. 11, linn. 9, 18, 19, 28, 32, 34;
pag. 12, linn. 25s.). ? {pag. 11, linn. 6-8). ©® Hoc textu. 1 deest.
2 (1 Io. 5, 19). B (Rom. 3, 6). ¥ deest. 15 deest. 6 deest,

Emendationes additae:

In par. 6 (pag. 9, linn. 17-19) et 21 laudabiliter mentio fit de collaboratione
catholicorum « cum aliis, christianis et non-christianis » (pag. 18, lin. 16).

Attamen nimis arcte in bis locis coniungitur collaboratio cum dliis christianis
et collaboratio cum non-christianis. Duae hae collaborationes clare ab invicem di-
stingui debent; nam ad collaborationem cum aliis christianis ratio omnino specialis
urget, quae non valet pro collaboratione -— ceteroquin necessaria — cum non-chri-
stianis, ut ex decreto de Qecumenismo clare elucet. Cum ceteris omnibus christianis
baptizatis catholici unitatem aliquam constituunt, quae funditus distinguitur ab
humanitate non-christiana: ratione nempe characteris baptismalis, fidei in Christum
Dominum et Salvatorem, et inde resultantis obligationis ad testimonium reddendum
pro Christo coram humanitate non-christiana.

Explicatio. 1. Collaboratio catholicorum cum christianis non-catholicis indolem
particularem induit eo quod omnes christiani nomeine Christi baptizati sunt, nomine
Christi adunantur, et a cetera humanitate distinguuntur atque #omen Christi coram
mundo profitentur. Christiani praecise etiam collaboratione sua testimonium pro
nomine Christi coram munde reddunt. Etiamsi in multis non consentiunt, com-
muni conatu agentes Christum ut Dominum communem profitentur.

2. Testimonium commune omnium christifidelium collaboratione reddendum
propterea etiam inculcandum est, quia praecise et maxime tali testimonio practico
unio inter ommnes christianos efficaciter fovetur, efficacins certe quam solis collo-
quiis theoreticis.

3. Pluries Concilium et Summus Pontifex Paulus VI (maxime in sermone
augurali sessionis secundae) postulaverunt, ut Christus ut fundamentum et centrum
vitae Ecclesiae exhibeatur. Ut hoc non tantum verbis, sed potius adhuc opere fiat,
maxime iuvabit peculiatis cooperatio catholicorum cum omnibus, qui Christum ut
fundamentum et centrum vitae suae profitentus.

4. Saepissime in societate moderna accidit, ut pawci catholici in ambitu sae-
cularizato ad testimonium christianum reddendum vocentur. Non raro soli commili-
tones qui cum catholicis ad Christum confitendum sunt parati, sunt christifideles
non-catholici, Pro « consecratione mundi » efficienda maximi momenti propterea
est, ut catholici collaborent cum ceteris christianis in testimonio communi in vita
practica reddendo.

Propositio: Clare distinguatur in schemate cooperatio catholicorum cum aliis
christianis a collaboratione eorum cum non-christianis et tamquam rationes pro
particulari cooperatione cum ceteris christifidelibus indicentur: ) testimonium
commune pro Christo Domino; %) unitas inter christianos practice fovenda; ¢) maior
efficacia in « consecratione mundi » promovenda.

Awnimadversio ad n. 18, pag. 16, linn. 17-22, Pro verbis « ut in actibus litur-
gicis » ponatur: « ut in quibusdam actibus liturgicis », ui clare appareat esse non
paucos actus liturgicos, qui non sunt clericales et ideo non indigent deputatione
aut missione canonica.

Ratio. In notis 15-16, pag. 20 haec fere habentur: sunt plures actus liturgic,
qui proprie clericis competun:, sed propter defectum copiae clericorum vel ob
maiorem peritiam laicorom vi missionis canonicae laicis committuntur, quamvis
« agatur de activitate ad laicum non pertinente ». Exempla afferuntur: « Plures
funciiones liturgiae quae Ordines Minores spectant actu delegantur laicis sacristis
vel acolythis. In tertis missionum vel ubi persecutio grassatur amplius dantur con-
cessiones hac in materia ». Contra has notas, quae certe formulis n. 18 subiacent,
haec dicenda sunt:

a) Laici indigent certe delegatione {vel si volumus uti termino pro actibus
liturgicis non adhibito: indigent missione canonica) pro aliguibus actibus liturgi-
cls, v. g. si dirigunt celebrationem verbi Dei secundum constitutionem de S. Liturgia
{art. 35 § 4) vel forte etiam, si quaedam Sacramentalia de iudicio Ordinarii admi-
nistrant, uti praevidetur in art. 79 constitutionis de §. Liturgia.

b) Sed certe non potest dici, munus sacristae vel ministrantium (« acoly-
thorum ») per se ad clericos spectare. Concedendum est per tot saecula saltem
in occidente has functiones consideratas esse ut munera clericalia. Rubricae litur-
gicae, uti legebantur usque ad annum 1960, fictionem conservabani, ministrantes
altaris esse clericos seu ministros et adhuc hodie italice pueruli ministrantes nomi-
nantur « piccolo clero » e « chierichetti ». Instructio de Musica Sacra et de S. Li-
turgia, quam edidit S. Congregatio Rituum anno 1958, declaravit: « Laici... ma-
sculini sexus, sive pueri sint, sive juvenes aut viri, cum a competente auctoritate
ecclesiastica ad ministerium altaris vel ad musicam sacram exsequendam deputan-
tur... servitium ministeriale directum quidem, sed delegatum exercent. Ea tamen
condicione, si de cantu agatur, ut “ chorum ” seu “ Scholam cantorum ” consti-
tuant » {Art. 93 ¢), dum e contra « clerici... ministrorum sacrotum aut ministrorum
minorum munere fungentes sive etiam in choro seu in schola cantorum partem
habentes, servitium ministeriale proprium et directum exercent, et dquidem vi
ordinationis aut assumptionis in statum clericalem ».

Sed sententia, secundum quam munera ista per se competerent clericis et ideo
deberent delegari per quandam missionem canonicam, non potest amplius susti-
neti. Certe sententia non est iutis divini. Sed etiam ius ecclesiasticum non erat
nec est constans nec universale, Ordines minores paulatim evoluti sunt diverso

13

modo in diversis ecclesiis, In ritibus latinis e. g. non adest nec aderat ordinatio
cantorum, etsi per aliquod tempus habebatur ordinatio psalmistae. Officium sacri-
stae nullibi et nunquam ordinationem specialem habebat; non enim aequiparandum
est cum officio Ostiaricrum. Ecclesia Romana saeculis classicis Liturgiae (saec. vr
ad 1X) non ordinavit nisi lectores et acolythos. Demum saeculo X reintroduxit sub
influxu Pontificalis Romano-Germanici ordinationem exorcistarum et ostiariorum,
quamvis officia ipsa plus minusve obsoleta erant,

¢) Quidquid sit de historia, in ecclesiis orientis non habetur nisi ordinatio
lectoris vel cantoris vel psalmistae. Probabiliter etiam in reformatione liturgiae
Romanae, actuales Ordines minores exceptu Lectoratu non remanebunt, quia sunt
fictiones potius quam realitates,

d) Constitutio de S. Liturgia art. 29 clare affirmat: Non solum ministri
(sacri), sed (haec verba introductoria habebantur in schemate, claritatis gratia)
« etiam ministrantes, lectores, commentatores et ii qui ad scholam cantorum perti-
nent, vero ministerio liturgico funguntur ». Consulto constitutio deteliquit termi-
num « servitium ministeriale delegatum », quem adhibuit Instructione a S. Rituum
Congregatione anno 1958 redacta, Agitur ergo de vero ministerio liturgico, quod
nec ex natura rei nec iure divino nec iute ecclesiastico est aut tetnanere debet
ministerium per se clericale, tantum propter penuriam clericorum laicis depu-
tandum.

) Quia officia (saltem) sacristarum, ministrantium, cantorum non sunt na-
tura sua clericalia, neque missione canonica opus est. De cetero hucusque nemo de
necessitate missionis canonicae locutus est, sed ad summum de necessitate deputa-
tionis. C.I.C. in can. 1185 loquitur de nominatione a rectore ecclesiae peragenda,
quando agit de sactistis, cantoribus, organorum modulatotibus, puetis choralibus,
campanae pulsatoribus, sepulcrorum fossoribus ceterisque inservientibus, Ceterum
non raro accidit, ut aliquis nec nominatus inserviat, v. g. aliquis vir videns sacer-
dotem ad altare progredientem sine ministrante.

13
Exc.mus P. D. PAULUS CHENG
Episcopus tit. Ucculensis, aux. Taipebensis

Venerabiles Fratres,

Uti em.mus moderator noster dixit initio huius congregationis,
omitto libenter introductionem animadversionis meae, quae plus mi-
nusve loquitur de apostolatu laicorum in genere.

Velim tunc dicere immediate de actione caritativa erga proximum.'

In nonnullis locis schematis actualis, loquitur de caritate, per quam
apostolatus laicorum peragitur. Et praesertim in art. 12, pag. 12, dici-
tur « de actione caritativa... ». Optimum est. Sed liceat mihi addere
aliqua verba. In actione caritatis requiruntur duo actus fundamentales,
scil. aestimatio et fiducia. S. Paulus ..’ dixit: « Caritas omnia credit,

omnia sperat, omnia sustinet » ...", Caritas enim sine aestimatione debita
non est vera, et sine fiducia est ficta. Evangelium praedicamus vicinis,
materiam necessariam donatnus pauperibus, hoc vero nihil prodest, si
erga eos non manifestatur aestimatio neque fiducia, Scimus quod in
mundo moderno deficiunt inter homines, immo christianos, aestimatio
reciproca et fiducia mutua, et propterea difficiliter habetur vera caritas,
quae est donum divinum, sine quo homines non possunt vivere pacifice
et christiane.

Et insuper progressus scientificus et technicus attulit humano generi
facilitatem vitae materialis, sed suffocat vitam spiritualem. Homo, gau-
dens prosperitate technica, quaerit et praeoccupat res materiales ...*,
Spiritualitas, super quam dignitas humana constituta est, valorem perdit
apud homines .,.’, Caritas uti summa spiritualitatis non amplius aesti-
matur modo debito. Utique, multi ex hominibus modernis, nomine ca-
ritatis materiam vitae necessariam aliis donant vel distribuunt; sed haec
non est semper caritas, Caritas enim non tantummodo in materiam di-
stribuendo consistit, sed essentialiter est donare aliquid spirituale et mo-
rale, quod animum hominis confortat et pacificat, et donare seipsum
nempe sese pro aliis sacrificare, si necesse est,

Nos catholici uti filii Dei, gaudentes gratia divina, debemus carita-
tem Christi in mundum introducere, ut homines sese aestiment et ament.
Haec est missio nostra, missio clericorum et laicorum; habeamus aesti-
mationem bonam et fiduciam erga proximum et promoveamus hunc
spiritum in nobismetipsis, in familiis nosttis, in nationibus nostris et
in universo mundo. Sic, auxiliante Dei gratia, creatut paulatim ambitus
vere catholicus ut omnes vivant in hoc mundo sicut in familia et sese
convertant ad Deum, qui est Pater noster. Apostolatus enim laicorum
non est tantummodo evangelizare individuum, sed magis necessarium
est christianizare populos, nationes et culturas, ut homines his in terris
agnoscant Deum Creatorem et Iesum Salvatorem...’

Humiliter propono sequentia:

1. Velit schema nostrum accentualiter assignare vitam christianam
practicam laicorum, quippe qui ad promovendum apostolatum debeant
realiter vivere ex fide et ex caritate, secus apostolatus laicorum non est
nisi « ut aes sonans aut cymbalum tinniens » ..." Etenim catholici non
practicantes nequeunt alios convincere...’

2. Velit similiter nostrum schema indicare quod laici non solum
doctrinam apostolatui necessariam discere, sed etiam studere debent,
quomodo cognoscent hominem talem qualem. Ut supra dictum est, inter
homines deficiunt aestimatio et fiducia, hoc vero non fit semper ex mala

voluntate, sed ex praeiudicio involuntario. Propterea cognitio obiectiva
hominis est necessaria pro comprehensione et consequenter pro caritate
et apostolatu. Gratias,

In textu scripto tradito: ' Velim dicere pauca verba circa schema de aposto-
latu laicorum. Hoc schema in genere consideratum valde laudandum est. In sche-
mate de Ecclesig iam dictum est de dignitate laicorum. Sacrosanctum Concilium
prima vice in historia indicavit et extollit hanc dignitatem, praecise ut illi possint
ac debeant modo active adjuvare hierarchiam in campo apostolatus. Quia ipsi
etiam sunt membra Ecclesiae, membra quidem activa et non passiva, Laici habent
onus suum evangelizandi, quod fundatum est in sacramento baptismi. Ab illo
enim momento quo homo baptizatus est, factus est filins Dei et illuminatus est per
gratiam divinam ita ut ipse fiat « lux mundi » quae ex natura sua expellit tenebras
et ducit homines ad « veritatem », ? bene. 3{1 Cor. 13, 7). * Unus
cum altero disputat pro materia, natio contra nationem pughat pro matetia.
* sive christianos sive non-christianos. et per gratiam divinam fruantur
pace et concordia in hoc mundo et vita aeterna in caelo, (1 Cor. 13, 1).
§ Tdeo justificent primum vitam suam in omnibus circumstantiis. Sic Deus bene-
dicet eos et efficiet apostolatum eorum fructuosum.

14

Exc.mus P, D, ALOISIUS CIVARDI
Episcopus tit. Thespiensis

Venerabiles Patres,

Mihi liceat proponere brevem additionem ad cap. IIT « de finibus
assequendis ».

In prima huius schematis editione, diffuse et modo explicito disse-
rebatur de actione sociali stricte dicta.

Cum vero schema contractum fuit, actio socialis evanuit. Verum
est quod tunc nonnulli putabant quod de actione sociali in schemate
de Ecclesia in mundo buius temporis pertractaretur; sed hoc schema lo-
quitur quidem de principiis ordinis socialis, sed omnino silet de ipsa
actione sociali, ad quam pracprime spectat eorundem principiorum ex-
secutionem.

Ceteroquin locus proprius tractandi de actione sociali invenitur hic,'
in hoc schemate, ubi etiam disseritur de actione caritativa; et hae duae
actiones mutuo integrantur.

Praeterea actio socialis, christiano spiritu imbuta, est vera forma
apostolatus, etsi indirecti, et peculiariter ad laicatum pertinet. Qua de
re in hoc schemate de ea silere non possumus.



CONGREGATIO GENERALIS XCIX 197

1. Nonnulli, secundum faciem iudicantes, actionem socialem stricte
dictam — actionem nempe oeconomico-socialem — tamquam aliquid
profani existimare possunt, et ideo documento conciliari minus apfa’
Sed incidunt in errorem « prospectus », ut vocatur. Respice finem. Et
finis primarius actionis socialis christianae est justitia instauranda inter
diversos coetus sociales.

Tustitiam dico, quae inter virtutes cardinales numeratur; iustitiam,
quam Iesus Christus in summitate suae legis posuit, cum fortiter redar-
guit Scribas et Pharisaeos, qui religionem quidem colebant, sed neglige-
bant praestantiorem legis partem, nempe iustitiam, misericordiam et
fidelitatem (cf. Mz, 24, 23).

Valde bonum est miseris succutrere ope actionis caritativae; sed me-
lius est miseriae fontes extinguere. Et hoc est munus proprium actionis
socialis, quae operam dat ut restauretur ordo socialis iustior et huma-
nior, in quo perfici debet ea quae vocatur « securitas socialis ».

2. Insuper, actio socialis est, nostris diebus, necessarium medium
apostolatus. In non paucis orbis partibus, uti scimus, multi opifices
adhaerent adsociationibus et factionibus politicis, quae principiis mar-
xismi imbuuntur; et complures eorum adhaerent non propter causas sic
dictas ideologicas, sed propter rationes mete oeconomicas. At in memo-
ratis adsociationibus eorum fides religiosa, proh dolor! peticlitatur. Quo-
modo obsistere tanto periculo? Per integrum apostolatum socialem. Per
apostolatum, scil., qui necessitatibus animae et corpotis subveniat; per
apostolatum qui promoveat integram elationem opificis; integram, i. e.
materialem et spiritualem, moralem et oeconomicam. Oportet conscien-
tias formare, quin stomachi negligantur.

De qua re, nonne nobis dederunt praeclarum exemplum ipse Do-
minus Noster et apostoli sui?

Experientia nos docuit, et adhuc docet, huiusmodi integrum aposto-
latum socialem remedium valde efficax fieri, ne nostri opifices nomen
dent perniciosis adsociationibus, et ut recuperentur ii qui ad easdem
adsociationes iam se dederunt.

3. Argumentum denique auctoritatis, et maximae auctoritatis, ex-
ponere volo. Omnes Summi Pontifices, a Leone XIII usque ad Pau-
Ium VI, in Encyclicis socialibus, in nuntiis, in sermonibus, valde com-
mendaverunt clero et laicatui, tamquam ipsorum munus, actionem chri-
stianam socialem. Insuper Ioannes XXI1I statuit ut integrum caput Sy-
nodi Romanae ab ipso indictae, actioni sociali dedicaretur.

Concludo igitur proponendo ut, post par. 12 de actione caritativa,
mentio fiat etiam de sociali actione et de eius finibus. Propono insuper
ut ..." incitentur fratres nostri laici, qui inter multas difficultates et ad-

versitates in hoc apostolico munere adlaborant. E contra, Concilii silen-
tium de hac re, ipsos fratres nostros forsitan stupore et maerore afficere
potest.

Confido igitur fore ut mea propositio libenter accipiatur a Patribus,
qui, experientia edocti, utilitatem ac necessitatem huius hodierni apo-
stolatus bene noscunt. Dixi.

In textu scripto tradito: ' deest. 2 aptam. 3 Jaudentur et.

15
Exc.mus P. D. LUDOVICUS ALONSO MUNOYERRO

Archiepiscopus tit. Sionensis

Venerabiles Patres,

De Actione Catholica liceat mihi iterum aliqua dicere, de illa nempe
organizatione apostolica, quae « piana » vocari solet, cum a S. Pio X
adumbrata,' a Pio XI, quasi divinitus inspirato, solide structa, a Pio XII
integre conservata et valde commendata fuerit; quamque Ioannes XXIII
« vitaliter necessariam » appellat, in guadam allocutione ad Actionem
Catholicam Portugalise’ De illa etiam de qua’ saepe saepius Pontifex
Paulus VI, feliciter regnans, terminis quasi « pianis » locutus est, ut
omnes scitis.

Haec Actio Catholica non recte in schemate consideratur. De ea,
in n. 16 cap. IV, ponuntur notae quae dicuntur constitutivae (praeter
unam et praecipuam, et est haec, nempe, institutio a hierarchia). In
fine huius numeri, modo satis claro dicitur quod hierarchia potest illas
organizationes recognoscere, in quibus dentur illae notae (etsi non fue-
rint ab ipsa hbierarchia* stabilitae). Unde® commissio noluit clare et
aperte recognoscere illam Actionem Catholicam, ut videre est in ipso
textu et® in Appendice, pag. 47 ..”, quamvis multi Patres illam petie-
runt, inter quos ego ipse qui loquor.

Res in eo est, mihi videtur, ut unusquisque episcopus possit in sua
dioecesi statuere illam quae ipsi aptior videatur ut Actio Catholica, sive
hoc nomine sive alio appelletur. Unde si in una natione sunt sexaginta
dioeceses, possunt exsistere sexaginta associationes diversae quae nomen
Actionis Catholicae ferant, et quoniam hoc absurdum est et valde in-
conveniens, ideo melius erit, consequenter, praescindere ab hoc nomine.
Non etit hoc quod intenditur, certe.® Sed confusio utique ad hunc finem

ducit, Confusio autem esset maior, si nomen Actionis Catholicae speci-
ficae mutaretur, ut in hac aula propositum est. Propositio inadmissibi-
lis. Actio Catholica non inventa est in quodam orphanotrophio, sed
quoad rem et quoad nomen, nata est in ipso Solio Pontificio, Tanquam
patres habet Romanos Pontifices, qui nomen ei Actionis Catholicae im-
posuecrunt, et ipsum est proprium et wverum® nomen eius. In hoc
sensu audivimus nuper loguentem em.mum card. Liénart, cui libenter
adhaereo.”

Haec " Actio Catholica, dico, servari oportet in bonum Ecclesiae:

1. Ex magisterio pontificio. Illi enim Summi Pontifices antea citati
saepe de hac Actione Catholica locuti sunt ..."” Statuerunt etiam doctri-
nam apostolicam. Fideles in multis nationibus, praelatorum suorum vo-
cem audientes, de hoc magisterio claram notitiam habent, Possunt alia
documenta ignorare, v. g. Encyclicas Pascendi, Humani generis, etc.,
sed illa quae ad hanc formam apostolatus referuntur, bene norunt. Con-
sequenter, si vident quod magisterium Romanorum Pontificum parvi-
penditur, sicut in aliis partibus huius Concilii, non spectetis quod ma-
gisterium ordinarium illorum in futuro et multo minus magisterium
episcoporum habeant acceptationem quae necessaria est et expedit pro
apostolatu hierarchico exercendo. Quod dicitur de magisterio, etiam de
obedientia intelligi debet.

2. Historia non multa decennia excedit, tamen per omnes fere or-
bis catholici regiones latissime associationes huius nominis propagatae
sunt ...”, et « uberrimos fructus Regno Christi attulerunt », quod in
hodierno schemate ... asseritur. Certe, experientia teste, inter hos fru-
ctus, formatio apostolorum laicorum, quae impulit sacerdotes ut sese
formarent; adhaesio inconditionalis suis episcopis; protectio ad bona
incepta in campo religionis, ut seminariorum, caritatis, operariorum, vo-
cationum sacerdotalium et religiosorum, etc., aliique fructus adnune-
randi sunt inter uberrimos fructus quos schema #ostrum ™ comme-
morat,

3. (fortasse praecipuum ). Necessarium est affirmare ius episco-
porum ad formandas associationes suorum fidelium ut ipsos et parochos
adiuvent in operibus apostolicis, sub ductu ipsorum, iuxta normas sta-
tutas. Hoc est fundamentum Actionis Catholicae, quod, si non doctrina-
liter, utique practice negatur a pluribus, qui velint omnes associationes
acquali iure in dioecesibus suis ” regi debere. Hoc ius episcoporum ni-
tide asserendum est, si consequentes esse velimus cum tanta dignitate
et potestate quae ipsis in hoc Concilio recognoscitur. Et tamen schema
inter tenebras illud reliquit. Impediretur quod aliqui de privilegio Actio-

nis Catholicae loquantur, si ipsis ponatur in luce quod de iure episco-
porum agitur, de iure ® quod episcopi habent a Tesu Christo.

4, Nota etiam peculiaris Actionis Catholicae est quaedam unifor-
mitas inter diceceses eiusdem nationis, ad intelligentiam inter episcopos,
ad solutionem eorumdem vel similium problematum, ad organa natio-
nalia non multiplicanda, etc. Iamvero, in cap. III « de pastorali episco-
potum munere », ...” modo generico proponitur gzod ® unio in formis
apostolatus agarur *'; quapropter in conferentiis nationalibus de hac re
agendum est. Et tamen in schemate « de apostolatu » nihil de confe-
rentits dicitur,

5. Tandem illa Actio Catholica apprime confert ad laicos Ecclesiae
multum ® coniungendos, Pius XI dixit quod laici in Actione Catholica
locum occupant qui proxime accedit ministerio sacerdotum. Ergo in
schemate actuali, non progressus, sed regressus est ad confusionismum.

Est etiam eminenter pasforalis, quia..” episcopi indigent coopera-
toribus fidelissimis, ut solent esse membra Actionis Catholicae, de gui-
bus possint disponere omni tempore et quidem libere™

Quaero ergo, Fratres venerabiles, si Actio Catholica non est exclu-
siva et est cum aliis associationibus compatibilis — u# certe est®™ —,
si non imponitur episcopis, quia conditiones locorum non sunt eaedem
et aliquae impediunt ut statuatur; si etiam inter dioeceses eiusdem na-
tionis permittitur aliqua diversitas, etc.: quod erit inconveniens ut non
admittatur, immo proponatur et commendetur episcopis in illis locis
ubi possibile sit, eam statuere vel conservare? Si in aliqua natione nomen
Actionis Catholicae male sonat, uf ipsi audivimus paucis abbinc mo-
mentis,” nihil obligat ad sustinendum hoc nomen; immo, si casus ferat,
ab ipsa praescindere opus erit; sed, quid obstat.ut in aliis nationibus
conservetur?

Si etiam foederatio operum apostolicarum commendatur, inclusa
Actione Catholica, non apparet ulla difficultas ut ista commendetur. Se-
cus, quaerendum erit, eui prodest quod inter nebulas relinquatur hoc
magnum opus et methodus excellens apostolatus?

Itaque rogo commissionem ut hanc propositionem acceptet his vel
similibus verbis: « Jus episcoporum est eorumque muneris proprium
associationes instituere suorum fidelium, qui ipsos et parochos adiuvent
in apostolatu, intra limites suae potestatis, sub ductu ipsorum et iuxta
normas a conferentiis episcopalibus statutas, nisi Romanus Pontifex
eas iam statuerit”

Si possibile non sit has associationes habere vel aliae opportuniores
videantur, fiat modo approbato in conferentiis, et nemo, qui aliis asso-

ciationibus sunt adscripti, ad alias associationes nomen dandum obli-
getur », Dixi.

In textu scripto tradito: ' instaurata, * (Allocutio ad Actionem Catholi-
cam Portugaliae, die 16 martii 1959). 3 deest. * deest. 5 Tandem
in n, 17 sermo est indirectus de associationibus urgentioribus quas hierarchia « in-
stituendas decreverit ». § deest. " on. 16 et 17. 8 deest. ? deest.
1 Tgitur, schema gravissimo vulnere sauciat Actionem Catholicam et proxime
morti ubique exponit, 1 Et tamen illa. 2 Noto quod in schemate ante-
riore hoc recognoscebatur, sed in praesenti schemate adverbium « saepe » suppres-
sum est. Tamen illud est verissimum. B (ut dicebatur in anteriote schemate).

* servatur et, 5 deest. 6 deest. 7 deest. B Jeest, ¥ n, 36.
2 deest, A ad maijus bonum fidelium. 2 in sua hierarchia et vita eccle-
siali. B inservit pastoribus in operibus quae necessitas exigit. Aliunde.

¥ deest. 5 deest. ® deest. 7 dederit,

Secretarius Generalis: Patres velint ad sua loca regredi, quia post
horae quadrantem fiet suffragatio, in qua oportet ut sedeant.

16
Exc.mus P. D. ANDREAS TACOBUS FOUGERAT

Episcopus Gratianopolitanus

Venerabiles Patres ac Fratres,

In hac brevi interventione, velim aliqua verba dicere de munere
apostolico quod adimplent « Organisationes Catholicae Internationales »
(vulgo O.1.C.), — et loquor ut consiliarius seu assistens ecclesiasticus
internationalis unius illarum organisationum.

In par. 14, pag. 13, linn. 29 ss., legimus: « Universale munus mis-
sionis Ecclesiae requirit ut incepta apostolatus catholici magis magisque
petficiant formas associatas in campo internationali ».

In recentioribus Litteris Encyclicis Beatissimi Papae Ioannis XXI1I,
felicis recordationis, necessitas ac munus organisationum catholicarum
internationalium solemniter proclamata sunt. Et maior pars Auditorum
et Auditricum electa a Beatissimo Patre Paulo VI, feliciter regnante,
ab illis associationibus provenit; et sic totus mundus christianus ad eas
oculos vigilantiores convertit.

Summus Pontifex Ioannes XXIII, nempe, indicavit ut pretiosam
praesentiam magis ac magis largiorem christianorum, titulo personali,
in magnis « organismis » — ut dicunt -— internationalibus: wvulgo:

ON.U, UN.ES.CO., OMS., FAO, etc., sed indicavit quoque
quam necessarium esset ut in associationibus internationalis indolis
se coadunent illae multiplices formae apostolatus consociati {quarum
Beatissimus Pontifex Pius XII, piissimae memoriae, mentionem fecerat
in suis magnis orationibus in Congressibus universalibus apostolatus
laicorum).

Et hoc valde necessarium evadit sane, ut acquirent vigorem maiorem
et caritatem pleniorem, in sinu Ecclesiae « ad intra »; sed hoc omnino
necessarium, ut modus cogitandi et modus agendi christianorum, et il-
latum influxus in conscientiis et moribus, sint, in organisatione inter-
nationali totius mundi nunc incepta, praesentes apud Status et Guber-
nia, ac, si fieri potest, per medium organisationum non stricte nationa-
lium, sed praeditarum statuto consultativo (vulgo « Organisations non
gouvernementales A statut consultatif »).

Ad hunc finem attingendum, requiritur ut, iuxta organisationes in-
ternationales unitatem requirentes in campo evangelizationis, exstent
aliae in campis magis temporalibus, qui tamen non sint — aut non sint
unice — Caesaris, quia cum spiritualibus connectentur et ab Ecclesia
affirmentur ad suam competentiam pertinere, v. g.: educatio et cultura
— beneficentia socialis — sanitas mundi et problemata medico-moralia
et medico-socialia, etc.

Hic modus insertionis apostolicae christianorum in mundo non plene
affirmatur in nostro schemate; et clarius enuntiare debemus multiplici-
tatem formarum esse necessariam ad plenam praesentiam christianismi.
Itaque tradam secretariatui emendationem huius generis, quam, brevi-
tatis causa, in aula conciliari non lego. Gratias. Dixi.

17

Exc.mus P. D. HENRICUS NICODEMO
Archiepiscopus Barensis

Venerabiles Patres,

Cum materia apostolatum laicorum respiciens, lata quidem et com-
plexa, prima vice in Concilio Oecumenico pertractetur, mihi videtur ita,
saltem in summis lineis, definienda esse ut in iure condendo tuto recipi
possit et enucleari,

Dum vero de Actione Catholica agitur, ut hoc modo et ad hunc
finem ipsa definiatur, puto ante oculos habendum esse magisterium pon-
tificium, a quo Actio Catholica — uti hodie communiter intellegitur,

etsi diversimode quoad ipsum nomen quandoque configuretur — sua
intrinseca elementa constitutiva accepit: praesertim Summorum Pon-
tificurmn Pii XI speciali modo, Pii XII, Ioannis XXIII et Pauli VI, feli-
citer regnantis. Secus, neque loqui de Actione Catholica possemus.

Quibus praemissis, haec, quae sequuntur, animadvertenda censeo
circa Actionem Catholicam uti in schemate proponitur.

1. In schemate innuitur, absque dubio, differentia inter Actionem
Catholicam et alias institutiones seu formas associativas. Affirmatur
enim finem Actionis Catholicae esse finem apostolicum ipsius Eccle-
siae; indicatur, per incisum tamen, cooperatio cum hierarchia; loquitur
de vocatione ad directam cooperationem ex parte hierarchiae, quamvis
disiunctive tantum; admittitur saltem possibilitas mandati hierarchiae.

At innuere differentiam Actionis Catholicae ab aliis apostolatus
associationibus minime sufficit. Oportet, e contra, uti in multorum votis
est, eam clare et definite determinare.

Determinanda igitur esset differentia specifica Actionis Catholicae
in genere proximo apostolatus laicorum (parcatis mihi si, unice ad meam
mentem pandendam, his utor verbis, non certo in decreto adhibendis!),
quae differentia specifica in hoc videtur consistere quod Actio Catholica
participat apostolatum hierarchicum in stricta dependentia ab ipsa hie-
rarchia. Ceterum, hoc idem in nota affirmatur: « Dependentia strictior
ab hierarchia — legitur in nota 12 — dat characterem specialem, prae-
ter alias notas, associationibus Actionis Catholicae ». Cur non posset
affirmari in textu quod in nota affirmatur?

Ex quo sequitur Actionem Catholicam primum locum ex natura
sua tenere inter associationes apostolatus: quod in iure condendo, meo
iudicio, esset sanciendum.

2. Apostolatus Actionis Catholicae, etiamsi fundamentum habeat
in charactere sacramentali Baptismatis et Confirmationis, et ideo in
officio et iure omnium baptizatorum et confirmatorum apostolatum
exercendi, differt nihilominus a communi apostolatu laicorum ob reali-
tatem superadditam participationis ad apostolatum hierarchicum. A. v,
Actio Catholica, cum agit, partes facit, modo sane sibi proprio, ipsius
hierarchiae, ad quam ideo responsabilitas omnium inceptorum Actionis
Catholicae ultimo pertinet.

Si propter varietatem formarum Actionis Catholicae in diversis na-
tionibus, censetur affirmari non posse in decreto expliciti mandati hie-
rarchiae necessitatem, saltem dicatur littera 4), n. 16, pag. 15: « Laici,
sive sponte sese offerentes hierarchiae libere acceptanti, sive ab ea vocati
ad actionem, etc. ... ». Deinde, eadem littera d): « Hierarchia, cui com-

petit banc cooperationem semper, saltem implicite, recipere, eam potest
etiam per explicitum mandatum sancire ».

Ad magisterium pontificium quod attinet, sufficiat hic verba Bea-
tissimi Patris nostri Pauli VI referre in Allocutione diei 7 decembris
anni praeteriti’ ad « Giunta Centrale dell’Azione Cattolica Italiana »
habita: « La piena efficienza pastorale non pud ora concepirsi e rag-
giungersi senza ’Azione Cattolica, tanto nella sua primigenia espres-
sione diocesana e parrocchiale, quanto in quella delle sue ramificazioni
specializzate e rivolte all’apostolato d’ambiente ». Et paulo post: « Ve-
dremo sempre con eguale affezione quanti cercano il loro perfeziona-
mento ¢ la esplicazione del loro apostolato in altre forme associative e
religiose riconosciute dalla Chiesa..., ma saremo grati a quei figli del
nostro Laicato, che vorranno riconoscere nella Azione Cattolica la via
maestra per professare adesione alla Chiesa, per alimentare in se stessi
la pienezza del suo impegnativo significato, il sewsus Ecclesiae, e per
offrire una testimonianza ed una collaborazione... ».

Non igitur loqui potest de « monopolio » apostolatus laicorum ex
parte Actionis Catholicae, sed potius loqui debet de necessaria grada-
tione in apostolatu laicorum sive relate ad obiectum sive relate ad re-
sponsabilitatem ecclesiasticae hierarchiae.

3. Evidens est omnia haec substantiam ipsam Actionis Catholicae
respicere, minime vero uniformitatem organizativam exigere.,

4. Quamobrem humillime censeo in textu agi non debere de Actione
Catholica ubi agitur de aliis formis associativis, pro quibus libettas lai-
corum in eis organizandis recte agnhoscitur, sed in numero distincto, qui
inscribatur « De Actione Catholica », et ita etiam in iure condendo.
Dixi.

In textu scripto tradito: ' 1963.

Moderator: Velitis attendere, venerabiles Patres! Moderatores op-
portunum ducunt quaerere a vobis utrum placeat finem iam imponere,
in hac congregatione generali, disceptationi circa schema de apostolatu
laicorum.

Patres quibus placet ut finis imponatur velint surgere et manere
stantes; quibus vero non placet velint manere sedentes in suis locis.

[ Patres qtiasi omnes surgunt).

Secretarius generalis: Audiant Patres universi, etiam qui sunt extra!
Exacta disceptatione super schemate de apostolatu laicorum, loquentutr
crastina supetr eodem schemate illi, qui verbum petunt nomine septua-

ginta Patrum. Deinde, verba nobis faciet Auditor laicus nomine suorum
collegarum, et replicabit, si ipsi visum fuerit, relator huius sche-
matis, prout ceterum Ordo praescribit,

Post hoc schema, discutiendum est schema XIII, de Ecclesia in
mundo buius temporis, Attamen, cum relationes praescriptae nondum
sint in promptu, — forsan post aliquos dies habebimus — moderatores,
ne tempus inutiliter teratur, censuerunt procedendum esse ad discepta-
tionem et successivam suffragationem aliorum schematum. Et cum schema
de sacerdotibus iam a pluribus diebus distributum sit, fiet initium ab
hoc schemate. Deinde, prosequemur, si adhuc non erunt promptae rela-
tiones — de schemate XIII, uti patet — prosequemur cum schemate
de Ecclesiis orientalibus, cuius relatio crastina Patribus distribuetur.

Quapropter, crastina, post exhaustam disceptationem citca schema
de apostolatu laicorum, fiet relatio et incipiet brevis disceptatio schema-
tis de sacerdotibus, quae disceptatio, ut praevideri potest, prosequetur
etiam feria quarta.

Finita hac disceptatione — forsan feria quinta proxima —, fiet
suffragatio modo qui iam pluries descriptus est, nempe suffragatio circa
singulas propositiones, per triplicem illam formulam: placet, non placet,
placet iuxta modum. Uti videtis, hic mos est parumper diversus a more
quem secuti sumus pro schemate, v. g. de Ecclesia, vel de Qecumenismo.
Circa singulas propositiones habetur triplex formula.

Unde, cum certi simus Patres iam studuisse illi schemati, qui volunt
suffragium ferre — post disceptationem — placet iuxta modum, iam
nunc praeparent modos, qui sunt tradendi assignatoribus locorum una
cum schedula suffragationis.

Ergo, crastina incipiet disceptatio parva, post relationem, de sche-
mate de sacerdotibus.

Et nunc communico Patribus alium tristem puntium, nempe piis-
simae mortis, in Belgio, exc.mi D. Alphonsi Verwimp, e Societate Iesu,
ep. tit. Gibbensis, olim episcopi Kisantuensis in Congo. Rogemus Do-
minum etiam pro ipso.

Em.mus P. D. EugEntus card, TiSSERANT: De profundis clamavi
ad te, Domine...

Moderator: Proxima congregatio generalis locum habebit crastina
die, hora nona.

Em.mus P. D. EUGeNIUS card. T1sSERANT: Reponatur Sacrosan-
ctum Evangelium.,



